Fenomeni i konvertimit
Fjala konvertim ka kuptimin e ëndërrimit, shkëmbimit dhe kthimit nga një gjendje, në një tjetër. Zakonisht fjala konvertim përdoret si term në financa dhe veprimtarinë bankare, kurse në zhargonin popullor përdoret kambizëm. Pra, konvertimi është qëllim përfitimi, fitimi dhe leverdie. Pas viteve ‘90 fjala konvertim ka hyrë edhe në  një kuptim të ri, në atë shoqëror. Shpesh dëgjojmë të thuhet se filan person u konvertua në ortodoks, islam apo katolik. Tek ne, në Shqipëri, ky konvertim  është bërë masiv, sidomos  pas hapjes me botën perëndimore.


Pas eksodeve biblike të vitit 1991, një pjesë e shqiptarëve u vendos në Greqi, Itali dhe gjetkë. Duke qenë se shqiptarët si emigrantë në këto vende s’kishin mbështetje, nisën të konvertohen nga islamë, në ortodoksë, duke ndërruar edhe emrin, nga Mehmet, Ibrahim, Xhemal etj., në Jorgo, Jani, Kosta etj. Në këtë mënyrë ata duan t’u bëjnë qejfin pronarëve  grekë, duke shpresuar edhe përkrahjen e tyre. Ky konvertim nuk u bë i detyruar nga shteti grek, por vullnetarisht, sepse askush nuk të detyron ta bësh një gjë të tillë, askush nuk të detyron të vaftisësh  e të pagëzosh fëmijët në kishë, por se kjo gjë i shkonte për shtat grekërve pronarë të këtyre fatkeqëve. Pra, konvertimi masiv ishte vullnetar dhe s’është ashtu siç duan të thonë disa se qenka bërë me detyrim. Kurse në Itali, shqiptarët kanë vënë emra italianë, si Xhuzepe, Mikele, Renato, Antonio etj.


Pa dyshim që këtë konvertim vullnetar në Greqi shqiptarët e kanë bërë thjesht për interes. Por ka raste kur një shqiptar që më parë ka qenë  komunist, oficer ushtrie, bir gjykatësi, është konvertuar në ortodoks, madje edhe duke e tejkaluar masën, duke u bërë psalltës ose prift. Përfytyroni sesa qesharak  duket ky ish-komunist, oficer i veshur me rrasonë e priftit, me mjekër dy pëllëmbë, që psallt në kishat greke të Athinës. Por edhe këtu në Shqipëri ndodhin konvertime spektakolare, nga komisar i rangut të lartë në myfti në Elbasan. Si rasti i priftit të Kosinës, nga mysilman i një ish-punëtori kooperative në prift s’është asgjë para këtyre dy shembujve të mësipërm. Konvertimi masiv dhe vullnetar, nga një fe në tjetër, rrëzon poshtë propagandën komuniste, e cila i idealizonte shqiptarët, duke iu referuar himinizimit të Naim Frashërit e Vaso Pashës. Ky fenomen ka karakter ekonomik, sepse shqiptarët para vitit ‘90 ishin punëtorë të shtetit me mëditje, të zhveshur nga çdo pronë, pra skllevër të bindur, që i shërbenin nga halli ambicjeve të çmendura të kastës komuniste dhe për të përfituar diçka nga regjimi, bënë edhe veprime të ulta në shërbim të shtetit e në dëm të atyre që shteti komunist i quante armiq të klasës.


Fenomeni i konvertimit sot është shtrirë edhe në politikë, sepse s’ka si shpjegohet  ndryshe konvertimit i komunistëve në demokratë, socialistë, republikanë, etj. Ky proces vazhdon edhe sot tek sheh N. Ndokën , që nga demokrat bëhet reformator dhe prej këtej në demokristian.


Pra, njerëzit kalojnë nga një anë në tjetrën kur shohin që tava ka dy kokrra oriz më tepër.


Siç rezulton nga faktet, duket se shqiptarët  janë interesaxhinjë,  materialist, dhe aspak  ashtu siç siç përshkruhet nëpër libra, ku himnizohen. 


Por fenomeni i konvertimit duket edhe në shumë shqiptarë, të cilët bëjnë çmos të gjejnë dokumente për t’i paraqitur në Greqi sikur janë grekë dhe shumica vllah, sigurisht për qëllime përfitimi.


Nga të gjitha këto duket se në Shqipëri s’paska pasur shqiptarë ortodoksë, por origjina e tyre na paska qenë vllahe. Këtu përfshihen edhe shumë të tjerë që paraqiten si romë apo egjiptianë dhe më pak arabë.


Sot në Shqipëri, ndonëse shumë më pak, ka raste që nga propaganda islame po shfaqen edhe sekte, si sunitë, shihikë të arabisë, madje ka tendenca që këto grupe sektesh të radikalizohen në elemente integraliste, fondamentaliste islame. Për këtë rast unë nuk besoj, sepse shqiptarët nuk para besojnë në fe, më tepër e respektojnë atë, por asnjëherë s’mund të fanatizohen, apo të jenë praktikues të devotshëm të fesë.


Ky është realiteti i sotëm shqiptar i fenomenit të konvertimit dhe çdo përpjekje tjetër për idealizim nuk është realist.

Bardhyl  Myftiu

Çelet turizmi në Berat

Bashkia e Beratit ka organizuar nje mori veprimtarish kulturore, artistike e sportive, shumica e te cilave ne sheshin “Kostandini i Madh”, prane kishes disashekullore ne kalane e lashte. Ceremonia zyrtare e kesaj dite u çel me fjalen e kryetarit te bashkise, Fadil Nasufi, i cili u beri nje përmbledhje te shkurter vlerave historike, kulturore e turistike te qytetit te Beratit dhe ftoi komunitetin e ketij qyteti per nje angazhim me serioz ne zhvillimin e turizmit kulturor, ne ruajtjen e ketyre vlerave historike dhe tradites mikpritese qytetare, qe karakterizon veçanerisht lagjet muzeale Kala, Gorice e Mangalem. 


Me tej, z. Nasufi foli per masat qe bashkia e qytetit ka marre per sensibilizimin e opinionit, per njohjen e vlerave dhe resurseve per zhvillimin e turizmit kulturor, per botimet dhe perhapjen e tyre ne vendet perendimore, per aktivitetet njohese, si dhe per pritjen dhe strehimin e turisteve te huaj qe deshirojne te vijne ne kete qytet. Nasufi tha se “Dita e turizmit kulturor” do te jete nje aktivitet i pervitshem, që vit pas viti pritet te marre permasa edhe me te medha. 


Me pas, “Dita e turizmit kulturor” vijoi me aktivitetet e parapergatitura me kete rast, te cilat nuk kane pasur nje radhe te caktuar kronologjike. Qindra qytetarë te pranishem ne kete dite festive ne Kala, kane ndjekur me interes nje koncert festiv, ekspoziten fotografike me pamje nga reliket historike te qytetit, panairin e luleve, nje ekspozite me prodhime artizanale te zejtarise e qendistarise, disa veprimtari te qendres kulturore te femijeve, konkursin e piktures dhe lojerat popullore, si dhe disa aktivitete sportive etj. 


Autoritetet vendore, pjesë-marrese ne kete dite festive, kane vizituar muzeun etnografik “Onufri” dhe objekte te tjera muzeale te qytetit. “Dita e turizmit kulturor” ne qytetin e njembinjedritareve u mbyll me koncetin e mbremjes ne qendren kulturore “Margarita Tutulani” me kenget popullore qytetare beratase.

Lajmëtari
Grupi i ekspertëve përjashtoi mundësinë e vënies së qëllimshme të zjarrit 
Ekspertiza: biblioteka u dogj nga shkëndija elektrike 
Ekspertiza ka vërtetuar se biblioteka e Beratit është djegur nga një shkëndijë elektrike. Grupi i ekspertëve ka arritur në konkluzion pas 24 orë hetimesh, se shkaku i zjarrit ishte një qark i shkurtër elektrik në telat që përçojnë energjinë në llampat e ndriçimit, në sallat e bibliotekës “Vexhi Buharaja”. Grupi i ekspertëve thotë se qarku i shkurtër ka qenë fillesa e zjarrit, i cili ka përfshirë menjëherë objektet që ndodheshin në bibliotekë. Shkëndija duket se ka ndodhur në një nga kutitë shpërndarëse të energjisë dhe më pas e ka përhapur zjarrin në telat e energjisë dhe pastaj zjarri është përhapur në të gjithë sallën. Grupi i ekpertëve po punon për të dalë në konkluzionin përfundimtar të ngjarjes, por mësohet se ka përjashtuar versionin se në rënien e zjarrit kanë ndikuar faktorë të jashtëm. Drejtori i bibliotekës, Balil Gjini, akuzoi disa adoleshentë që rrinë përreth bibliotekës dhe drogohen. Ai e bazonte versionin e tij në gjetjen e dy vatrave të zjarrit dhe të disa fijeve shkrepseje në bordurat e bibliotekës. Sipas bilancit paraprak, dëmi i shkaktuar nga zjarri arrin në 1 milion lekë, duke përjashtuar nga kjo vlerën e 11 mijë librave të dalë jashtë përdorimit. Shumica e librave të prishur kanë qenë libra artistikë dhe shkencorë, nga autorë të huaj dhe të vendit. Ndërkohë që janë shkrumbuar plotësisht mbi 2 mijë libra për fëmijë. Objektet e tjera të djegura janë: kompjuteri që ndodhej në sallën e fëmijëve, raftet që mbanin librat, kartelat e regjistrimit të lexuesve dhe shumë gjëra të tjera. 

Lajmëtari
PERMBYTET BERATI

Shirat e rrembyeshem qe rane gjate nates dhe ne oret e mengjesit kanë bere qe qyteti te permbytet disa ore rresht.  Me te rrezikuar  kane qene lagjet “30-vjetori”, “10 Korriku” dhe “Pjeshkorja”, te cilat i jane nenshtruar sasirave te mëdha të ujërave,  te cilat kane vershuar neper lagjet e qytetit dhe neper hyrjet e pallateve ne keto lagje Shkak per kete permbytje është bere bllokimi prej kohësh i kolektoreve shkarkues nga ndertimet pa leje dhe nga mosmirëmbajtja nga ndermarrja e ujërave, çka ishte me e keqe, se bashku me ujërat e shirave jane bashkuar edhe ujërat e zeza te qytetit. 


Fekalet e dala nga pusetat e bllokuara kane lundruar mbi siperfaqen e ujit neper lagjet e qytetit, ku shume banore te detyruar kane veshur çizmet dhe me lopata kane pastruar pjese te hyrjeve te pallateve. Banoret jane shprehur se nuk eshte hera e pare qe qyteti yne permbytet nga ujërat e shirave. 


Disa here jane dhene fonde per te ndertuar kanalet shkarkuese qe ndodhen ne periferi te qytetit, por asgjë nuk është bërë  per ndertimin e ketyre kanaleve shkarkuese, riparimi i të cilëve eshte i domosdoshem per te mbrojtur qytetin nga permbytjet. 


Gjendja me e renduare paraqitet ne lagjen ‘’30-vjetori” që eshte dhe zone tregtare e qytetit.  Shume mallëra që tregtohen  ne kete lagje jane te rrezikuara nga ujërat e zeza, te cilat, sa here qe bie shi, kjo lagje permbytet pothuajse plotesisht nga perroi i Zagores, i cili eshte demtuar ne trazirat e ’97 se njerëz te papergjegjshem kane shembur muret prej betoni per te mare hekurin per ndertime banesash dhe mure rrethuese. 


Kjo gjendje ka ndikuar dhe vazhdon te ndikoje ne permbytjen e ketyre lagjeve te qytetit nga ujërat e shirave. Burime nga bashkia bejne te ditur se demtimi i kanalit te Zagores eshte bere nje shqetesim serioz per pushtetin vendor dhe banoret, te cilet ndodhen vazhdimisht te kercenuar sa herë bien shira te rrembyeshem. 


Burime nga bashkia thane se ajo ka bere projektin per ndertimin nga fillimi te ketij kanali, por nuk ka fonde perkatese per te kryer punimet per te disiplinuar ujërat e kanalit dhe zevendesimin e kolektoreve qe jane te demtuar nga koha e gjate e punes dhe demtimeve nga ndertimet pa leje ne keto zona, te cilat jane bere shqetesimi kryesor per bashkinë. 

Lajmëtari
BURG PER DY TRAFIKANTET E DROGES

Gjykata e Berat ka denuar me 14 vjet burg dy te rinjë nga Lushnja te akuzuar per “trafik narkotikesh”. Trupi gjykues i drejtuar nga kryegjyqtari Ibrahim Hoxha ka vendosur ndaj te pandehurve Ervin Dida 25 vjec dhe Mihal Beqo 24 vjec, te dy lindur e banues ne qytetin e Lushnjes, denimin me nga 7 vjet heqje lirie per secilin nen akuzen “prodhim dhe shitje te lendeve narkotike” 


Dy te rinjte Ervin Dida dhe Mihal Beqo jane kapur nga agjentet e antidroges mbremjen e 27 qershorit te vitit te kaluar, ne vendin e quajtur Kthesa e Syzezit ne komunen Poshnje. Keta dy persona udhetonin ne drejtim te Beratit me nje makine tip benz me targa te Lushnjes. Policia e Beratit kishte kohe qe kishte pikasur futjen e droges ne qytetin e Beratit qe vinte nga qyteti i Lushnjes. 


Ne rruge operative eshte zbuluar ora kur do te kalonin keta dy persona qe prodhonin dhe me pas shperndanin heroine ne Berat. Rreth ores 21.00 te mbremjes se 27 qershorit policia i ka bere shenje per te ndaluar makines qe drejtohej nga Ervin Dida. Nga kontrolli i kryer nga agjentet e policise, ne makinen e tyre jane gjendur 5.8 gram heroine, e ndare ne 28 doza e cila do te shperndahej ne qytetin e Beratit. 


Menjehere pas gjetjes se heroines te dy keta shtetas jane ndaluar nga policia dhe me pas jane shoqeruar per ne dhomat e paraburgimit ne komisariatin e policise se Beratit. 

Lajmëtari
Nxënësi i klasës së parë është mbytur në pishinë, pasi nuk dinte not 
Shkon tek daja, mbytet në pishinë 

 Një fëmijë 7-vjeçar ka humbur jetën dje, teksa po lahej në pishinën që ndodhej përpara shtëpisë së dajës në fshatin Vodëz të Beratit. 7-vjeçari, Sali Agalliu ka humbur jetën, pasi nuk ka ditur të notojë në pishinë. Burime pranë policisë sqaruan se vogëlushi ka shkuar së bashku me familjen e tij tek daja i tij në fshatin Vodëz të Beratit. Nëna e tij është vendosur në shtëpinë e vëllait, ndërsa nipi i vogël ka dalë së bashku me shokët e tij për t’u larë në një pishinë të improvizuar në oborrin e shtëpisë. Vogëlushi është hedhur në ujin e ftohtë të pishinës, por nuk ka arritur të dalë më i gjallë. Fëmija tjetër që ishte me të e ka vënë re se djali nuk po dilte nga uji dhe ka njoftuar menjëherë familjen. Familjarët janë hedhur menjëherë në pishinë, por tashmë ishte vonë. 7-vjeçari kishte ndërruar jetë. Familjarët janë munduar t’i japin ndihmën e parë, duke i bërë frymëmarrje artificiale, për t’i nxjerrë ujin, por kjo ka qenë e pavlerë. Në këto momente, ata kanë njoftuar policinë, e cila ka shkuar në fshat. Ekspertët e policisë thanë se nxënësi i klasësë së parë, banor i fshatit Bardhaj në komunën e Lumasit, ka vdekur aksidentalisht, pasi është mbytur në pishinë. Policia tha se janë bërë të gjitha procedurat ligjore, ekspertiza si dhe janë mbledhur dëshmitë, të cilat konfirmojnë faktin e mbytjes së fëmijës. 

Arrestohen dy adoleshentë, grabitën në familje 3.2 milionë lekë

Policia e Beratit ka arrestuar dy adoleshentë të cilët kishin arritur të grabisin tek shtëpia e fqinjit 3.2 milionë lekë. Policia tha se ka ndaluar 13-vjeçarin A. Sh dhe 16-vjeçarin, K.H, banorë të fshatit Drenovicë. Policia thotë se dy adoleshentët kanë vjedhur 3.2 milionë lekë në banesën e Bajram Hoxhës. I zoti i lekëve ka bërë denoncimin në polici duke identifikuar edhe personat e dyshuar. Policia ka ushtruar kontroll dhe ka gjetur në xhepat e djemve një sasi të konsiderueshme parash. Më pas, policia zbuloi edhe sasinë e plotë të lekëve që kishin grabitur fëmijët. Vjedhja e parave ka ndodhur mesditën e së dielës. Djemtë kishin ruajtur të zonjën e shtëpisë derisa ka dalë nga shtëpia dhe më pas kanë kryer vjedhjen.
Vetëhelmohet 17-vjeçarja 

Ende në gjendje kome

Një 17-vjeçare ka dashur t’i japë fund jetës në mënyrë tragjike, duke u vetëhelmuar, por ka përfunduar në gjendje kome në repartin e reanimacionit në grahmat e fundit të jetës. Sipas burimeve nga reparti i urgjencës së spitalit të Beratit, në paraditen e djeshme rreth orës 09.00 ka mbërritur në këtë repart vajza 17-vjeçare me iniciale L.G., banore e fshatit Drenovicë. 

Po të njëjtat burime spitalore thanë për gazetën, se adoleshentja kishte pirë një helm, të cilit ende nuk i është përcaktuar lloji i tij, por që ka qenë tepër i rrezikshëm për jetën e vajzës. 17-vjeçarja, edhe pse ndodhet nën vëzhgimin dhe kurimin intensiv të mjekëve të repartit të reanimacionit, ende nuk ka dalë nga gjendja kome dhe jeta e saj është në rrezik. Ndonëse nuk dihen ende motivet që e kanë detyruar të miturën të tentojë t’i japë fund jetës, duke pirë ndonjë lloj helmi organik të përdorshëm për luftimin e brejtësve të bimëve, por ajo që dihet me saktësi është se sasia që ka gëlltitur vajza ka bërë që të rrezikohet seriozisht jeta e saj. 


Burimet spitalore kanë lajmëruar nëpërmjet numrit të telefonit policinë dhe kjo e fundit ka shkuar menjëherë në vendin e ngjarjes së bashku me ekspertët e saj dhe ka filluar të kryejë procedurat e para ligjore, duke marrë në këtë rast në hetim pjesëtarët e familjes së vajzës. Po në vendin e ngjarjes, ekspertët e policisë kanë gjetur një sasi të pakët helmi, të cilën e kanë nisur për analizë për të përcaktuar qartë llojin e helmit që ka përdorur e mitura për t’i dhënë fund jetës

Abedin Kaja
Vjen i vrarë nga Greqia babai i tre fëmijëve

Demokrat Zerellari është gjetur pa jetë pranë shtëpisë së ish-pronarit

Para disa ditësh, rreth orës 10.30, ka mbërritur nga Greqia pranë familjes së tij në lagjen “30 vjetori”, trupi i pajetë i emigrantit Demokrat Zerellari, baba i tre fëmijëve, i vrarë në rrethana ende misterioze në një lagje në periferi të qytetit të Selanikut. Sipas burimeve familjare, 25-vjeçari Demokrat Zerellari jetonte me gruan e tij dhe me tre fëmijët, më të madhin 6 vjeç, në rrethinat e qytetit të Selanikut në lagjen “Jani Jupulli”. Po sipas këtyre burimeve, emigranti Zerellari kishte 10 vjet që punonte te një pronar grek rom, në punë të ndryshme, por më shumë mblidhte kanaçe dhe hekurishte së bashku dhe me disa punëtorë të tjerë dhe me vetë pronarin rom. Familjarët e viktimës thanë se romi grek në fillim e ka mbajtur mirë Demokratin, por dy vitet e fundit pronari nuk po i jepte lekët e punës dhe për këtë problem viktima ishte grindur disa herë me pronarin grek. Ditën e fundit të jetës së tij, ai ka dalë nga shtëpia për të shkuar që të merrte lekët, por nuk është kthyer më kurrë i gjallë pranë familjes. Trupin e emigrantit e ka gjetur policia pranë shtëpisë së ish-pronarit dhe pas dy ditësh kërkime, familjarëve të tij nuk u ka mbetur gjë tjetër, veçse ta identifikojnë në morg. Familjarët kërkojnë të gjendet dhe të arrestohet autori i vrasjes së babait të tre fëmijëve.
BASHKIA  LE NE PERIFERI AUTOBUSET E FSHATIT

Bashkia e qytetit te Beratit me nje urdher  ka vendosur largimin 

e stacioneve te autobusëve nga brendesia e qytetit

Stacionet e autobusëve qe transportojnë udhetaret e komunave, do te kene stacionet ne hyrje-dalje te qytetit.
Ky urdher i dale pak dite me pare dhe firmosur nga kryebashkiaku Fadil Nasufi eshte bere fakt i kryer pa marre mendimin e pronareve te autobusëve. 


Ne keto linja rurale punojne prej vitesh 30 autobusë ne perberje te dy shoqatave, te cilet stacionin e tyre te perhershem e kishin ne qender te qytetit, se bashku me autobusët e trasportit interurban. Burime te bashkise bejne te ditur se bashkia ka mare kete vendim per largimin e  autobusëve te fshatit per te vetmen arsye per te pastruar qendren e qytetit nga ngarkesa e madhe e makinave dhe e trasportit te udhetareve. 


Madje ky veprim do te lehtesoje sado pak qarkullimin e trasportit rrugor ne kete qytet. Sipas drejtorit te trasporteve prane kesaj bashkie Staver Kallajxhi eshte e domosdoshme largimi i ketyre autobuseve te zonave rurale, pasi agjencia e trasporteve te qytetit eshte tejet e ngarkuar nga numeri i madh i autobusëve e taksive. 


Me tej Kallajxhi ka thene se bashkia ka marre masa qe keta autobusë te strehohen ne hyrje te qytetit dhe ne dalje te tyre. Autobusët e zonave te Kutallise Poshnjes, Cukalatit, Lumasit e Lapardhase do ta kene stacionin e tyre ne kombinat dhe udhetaret qe do te vijne nga keto linja pas zbritjes nga autobusi   do te udhetojne per ne qytet  me autobusët e linjes kombinat-Uznovë. 


Ndersa autubusët e linjave te zonave malore Vertop, Tomor, Mbrakull, Karkanjos do ta kene stacionin e pushimit ne Uznove. Keta udhetare nga Uznova do te udhetojne per ne qytet me autobusët e linjes Uznovë-Berat. Pronaret fill pas njohjes me vendimin e bashkise, kane protestuar. Ata kane thene se nuk e kuptojme kete diferencim qe bene bashkia. Kryetari i shoqates Sokol Saraçi eshte shprehur se ky vendim na bllokon punen dhe ekonomikisht ne deshtojme, pasi udhetaret do te largojne nga ne dhe do te udhetojne me fugona. 

Ky veprim do te beje qe ne si shoqate te falimentojme se shume fugona qarkullojne pa licencë duke ulur dhe çmimin e biletave.


30 pronaret e autobusëve i kane derguar një peticion bashkise Berat, prefektures dhe qarkut, ku kerkojne anullimin e ketij urdheri nga drejtuesit e bashkise. Pronaret kete veprim e quajten dallim racial, ku ndahet qyteti nga fshati si ne kohen e monizmit. Pronaret thane se nese nuk do te kthehen ne stacionin e meparshem,  do te bllokojme autobusët ne qender te qytetit ne shenje proteste.

Lajmëtari
Bruceloza rrezikon rajonin e Beratit

Në spital 56 të shtruar për një vit, 3 vetëm në 5 ditë

Sëmundja e brucelozës, me origjinë nga bagëtitë, është ulur këmbëkryq në Qarkun e Beratit, ndërsa mungesa e vaksinimit të bagëtive është kryer në masën 50 për qind. Kështu ka pohuar mjeku infeksionist Petraq Ceca, i repartit të sëmundjes infeksioniste ngjitëse të spitalit rajonal të Beratit. Pacientët Sipas mjekut infeksionist, mësohet se janë tri raste të reja të tre pacientëve të prekur nga sëmundja e brucelozës, të cilët janë shtruar në spital. Ata janë një nga rrethi i Skraparit, një nga rrethi i Beratit dhe tjetri nga qyteti i Urës-Vajgurore, por nuk kanë munguar edhe raste shtrimi nga rrethi i Kuçovës. Të shtruarit në repartin infektiv të këtij spitali janë 23-vjeçari Florand Gërmenji nga qyteti i Çorovodës, 19-vjeçari Bardhi Dyrmishi nga Ura-Vajgurore si dhe Sajmir Sadiku nga fshati Veleshnjë i rrethit të Beratit. Të tre pacientët mësohet se janë shtruar në spital brenda pesë ditëve. Pacientët mësohet se janë paraqitur në spital në gjendje të rëndë. Ndërsa dy pacientët e parë janë barinj në rrethet e tyre, 19-vjeçari Sadiku e ka marrë sëmundjen në Namaljada të Patras në Greqi, vendi ku dhe ka punuar si çoban. Ndërsa përhapet edhe te njerëzit, mësohet se vetëm në harkun kohor të një viti, në repartin e infeksioneve në spitalin rajonal të Beratit, janë paraqitur 56 raste të ekzaminuar dhe të diagnostikuar, nga të cilit 30 kanë qenë të shtruar. Për këtë periudhë të vitit 2006, mësohet se kanë qenë të shtruar 13 persona. Masat Mjeku Petraq Ceca, sqaron se në të shumtën e rasteve pacientët e prekur paraqiten në spital për t’u mjekuar, në fazën më ekstreme të sëmundjes, kur ajo ka përparuar dhe në disa raste i ka vënë jetën në rrezik pacientit. Kjo vjen edhe nga mungesa e njohjes së simptomave të sëmundjes, të cilat, sipas mjekut janë temperaturë e lartë, ethe, djersë me erë të keqe si erë kashte, dhimbje koke, gjunjësh, shtyllës kurrizore. Sëmundja shkon deri në paralizimin e gjymtyrëve, ndërsa çka është më e keqja, i sëmuri nëse nuk merr mjekim ai preket nga polarity dhe interfirin të trurit. Kurimi i kësaj sëmundje mësohet se zgjat 42 ditë dhe kurohet vetëm në repartin e specializuar të infeksionit. Gjatë mjekimit përdoren ritodin 3x1 doksicilin 2x1 vitamina, terapi dhe një antiflemator për të qetësuar dhimbjet. Sipas mjekut Petraq Ceca, mësohet se vatrat më të prekura janë rrethi i Skraparit dhe kryesisht komuna e Gjerbësit, Potomit, Leshnjes, Çepanit, por nuk kanë munguar edhe raste të të prekurve nga bruceloza edhe në komunën Tërpan, Velabisht, Cukalat, Ura Vajgurore dhe nga komuna Perondi e rrethit Kuçovë. 

Lajmëtari 
Për 5.8 kg heroinë, 14 vjet burg

Treshja e trupit gjykues e Gjykatës së Shkallës së Parë e Rrethit të Beratit, e kryesuar nga gjyqtari Ibrahim Hoxha, ka dhënë vendimin me 14 vjet burg për dy lushnjarët, Mikel Beqo e Ervin Dida, 23 e 26 vjeç, të cilët u gjykuan me akuzën “mbajtje dhe shitje të drogës”, akuzë kjo e bazuar në nenin 283/2 të Kodit Penal. Treshes të trupit gjykues i janë dashur plot 8 seanca gjykim për të mbërritur te seanca e djeshme, ku ka vendosur për dënimin me 7 vjet burg për secilin prej dy të arrestuarve. Prokuroria e përfaqësuar nga Elsa Miho, në pretencën e saj i ka kërkuar trupit gjykues që të dënonte të akuzuarit me 20 vjet burg. Gjatë këtij gjykimi, njëri prej të arrestuarve Ervin Dida, i ulur në bankën e të akuzuarve nuk e ka pranuar akuzën, ndërsa akuzën e ka pranuar vetëm Mikel Beqo. Seancën e djeshme, avokati A.Çuko ka pohuar se do ta ankimojë vendimin e Gjykatës së Beratit në Gjykatën e Apelit në Vlorë, ndërsa ka shprehur kundërshti, pasi nuk ka qenë dakord me aplikimin e këtij dënimi në një masë kaq të madhe. Dy të akuzuarit janë arrestuar ditët e fundit të muajit qershor. Ka qenë një kontroll rutinë i policisë lokale, në vendin e quajtur Ura e Kuçit, 23 km në perëndim të qytetit, e cila gjatë kontrollit të ushtruar në makinën e tyre dhe në trup u ka zbuluar një sasi droge prej 5.8 gramë, e ndarë kjo në 28 qeska. Pasi policia ka zbuluar drogën te të rinjtë, ajo u ka vendosur menjëherë prangat dhe i ka shoqëruar për në dhomat e paraburgimit të Komisariatit të Beratit. Më pas kanë qenë ekspertët dhe policia ata që kanë bërë analizat e substancës narkotike dhe kanë përcaktuar qartë llojin e saj, e cila ka qenë drogë e tipit heroinë.

Lajmëtari
NJË TASK- FORCË  PËR KRYETARIN  E BASHKISË

Në fund të muajit Dhjetor 2005, kryetari i bashkisë Nasufi në një takim me përfaqësuesit e kompanive “Diekot’ dhe “Siemens”u kërkoi atyre që të fillonin punën për të kthyer sipërfaqet e demtuara në gjendjen e mëparshme duke i kërcenuar deri në pezullimin e kryerjes së punimeve të mëtejshme nëqoftëse nuk do të fillonin nga puna për reabilitimin e pjesëve që ishin demtuar, por askund pas kërkesës ultimative të k/bashkiakut Nasufi nuk u pa të fillonte kjo punë. Të dyja kompanitë vazhdonin të punonin si edhe më parë pa u shqetësuar fare për ato çka u kërkohej dhe as deshën t’a dinin për z.Nasufi. Duke parë gjendjen alarmante në drejtim të shkatërrimit të qytetit nga punimet e këtyre kompanive, megjithëse i shprehur se nuk ishte kompetencë ligjore e tij, por e të zotit të shtëpisë në këtë rast e kkryetarit Nasufi, në 6 prill të këtij viti prefekti i qarkut Roland Bejko ndermori një nismë duke u kërkuar edhe ai përfaqësuesve të kompanive për të filluar nga puna për kryerjen e punimeve në siperfaqet e demtuara. Pas kësaj u duk sikur diçka po lëvizte, por kjo nuk do të zgjaste më shumë se tre apo katër ditë. Gjithçka më pas do të kthehej në shtratin e mëparshëm. Të dyja kompanitë do të vazhdonin të shkatërronin qetësisht qytetin, pasi me sa duket ata kishin marrë OK-in dhe se as kush nuk mund t’i ndalte në këtë punë të filluar. Absurditeti më i madh do të ndodhte në dt.07.04.06’ në një takim tjetër me përfaqësuesit e kompanive “Diekat”dhe “Siemens”, ku krahas përfaqësuesve të kompanive merrte pjesë edhe  drejtori i investimeve në KESH, z.Fatmir Hoxha. Në këtë takim z.Nasufi midis të tjerash tha “Gjatë kryerjes së punimeve janë demtuar sipërfaqe të konsiderueshme urbane si rrugë, sheshe, e trotuare në akset kryesore,sekondare dhe në brendësi të lagjeve të qytetit. Kjo cënon dukshëm imazhin e bashkisë në sytë e banorëve të qytetit, krijon opinion në disfavor të saj... “Duke paraqitur më poshtë shifrat rrënqethëse të shkatërrimit të qytetit, të cilat konsistonin në shkatërrim rrugë të asfaltuara, trotuare, rrugë me kalldrëm, sipërfaqe të gjelbëruara del se janë së shkatërruar 13 197 m2, nga këto, sipërfaqja e dëmtuar nga firma “Diekat” 6 240 m2, ndërsa gjatë kryerjes së punimeve nga kompania “Siemens” janë dëmtuar 6 957 m2. Pas paraqitjes së kësaj tablloje fjalën do ta merrte drejtori i investimeve në KESH z,Fatmir Hoxha, i cili që në fillim u shpre: “Ky takim është një mbledhje për mediatizimin dhe jo për zgjidhjen e problemit”, duke e justifikuar gjendjen e krijuar me pamundësinë e kryerjes së punimeve për shkak të stinës dhe motit me lagështi. Kjo bëri që kryebashkiaku Nasufi t’i ulte tonet dhe të tulatej dhe si  i zënë në gabim dhe me gjysmë zëri ti drejtohej përfaqësuesit të KESH-it me fjalët  “Ne këtu nuk duhet të sillemi si palë por si partnerë”. Askush nuk mund ta  kuptojë përveç tij se ku qëndron partneriteti i zotit Nasufi me kompanitë investuse dhe se kush do të ishte pala në problemin e krijuar. Pamjes së zbehtë të kryetarit të bashkisë të krijuar pas triumfit të përfaqësuesit të KESH-it F.Hoxha në debatin me të, do t’i vinte në ndihmë ndërhyrja e drejtorit të gjelbërimit pranë bashkisë z.Baftjar Kafexhiu dhe atij të drejtorisë së monumenteve të kulturës Ajet Nallbani. Kafexhiu në këtë takim i kujtoi z.Hoxha se janë prishur sipërfaqe të konsiderueshme të pjesës së gjelbëruar të qytetit, të cilat ende nuk janë kthyer në identitet. Po kështu janë dhjetëra pirgje me dhe të cilat ndodhen në të gjitha rrugët e qytetit, heqja e të cilave nuk ka të bëjë me motin. Gjithashtu janë shkarkuar dhjetëra metra kub inerte, të cilat në vend që të hidheshin diku tjetër janë hedhur në lumin Osum. Drejtori i monumenteve të kulturës Ajet Nallbani në këtë takim u shpreh: “Investimi që po kryhen KESH-i është europian gjithashtu dhe parametrat janë të tilla, por puna që po kryhet nuk është aspak  e tillë. Zonat muzeale të qytetit tani që ne presim një fluks të madh turistësh janë të mbushura me mbeturina dhe gropa. Edhe kalldremet e qytetit janë të shkatërruara, por edhe atje ku është ndërhyrë punimet nuk janë cilësore, pasi toka në sipërfaqet e prishura nuk ngjishet me tokmak dhe nuk punojnë specialistë që e njohin këtë profesion. Në vend që të hiqen me dorë, në rrugët ku janë vendosur pllaka me mozaik, ato priten me troko duke shkaktuar kështu deme të pariparueshme për vlerat që mbartin këta mozaikë”.


Edhe pas këtij takimi kompanitë investuse të KESH-it vazhduan të qeta ritualin e përditshëm, hapnin kanale, shkatërronin dhe as kujtoheshin për riparimin e dëmeve të shkaktuara më qëllim reabilitimin e pjesëve të demtuara. Por çudia më e madhe do të ndodhte në dt.23 maji të këtij viti kur të ndodhur përballë një fakti tashmë të kryer pasi  kompanitë “Diekat” dhe “Siemens” e kishin bërë punën e tyre dhe që tashmë ua kanë mbathur këmbëve këto kompani e kishin futur nën tokë kabllin elektrik dhe bashkë me të kishin shtrirë përtokë edhe vlerat muzeale të qytetin duke na lënë si shpërblim për heshtjen e kryetarit të bashkisë Nasufi, grumbujt me dhe dhe inerte, kalldrëme të shkatërruara, rrugë dhe trouare të pa riparuara, sipërfaqe të gjelberuara të kthyera në ugar etj. Në këtë takim me drejtues të drejtorive të bashkisë  dhe të rajoneve, pasi u evidentuan edhe një herë dëmet u dol me një propozim të padëgjuar më parë “të ngrihet një task-forcë për kthimin në identitet të sipërfaqeve të shkatërruara si, rrugë trotuare, kalldrëme, pastrimin e qytetit nga mbetjet” etj. Shumëkush që e ka dëgjuar këtë propozim të miratuar nga kryetari i bashkisë Nasufi nuk e ka kuptuar dot  se kë do të detyrojë që të punojë kjo  task-forcë ose e thënë ndryshe forcë e detyruar, që të kryejë këto punime? Më së shumti kjo task-forcë duhet të detyrojë z.Nasufi që t’i kthehet punës që të bëjë detyrën si  kryetar i bashkisë.Nuk dihet se ku do të gjenden lekët për kryerjen e këtyre punimeve të lëna pa u bërë nga kompanitë “Diekat” dhe “Siemens”, pasi këto lëke janë planifikuar në shumën totale që ato kanë marrë për të gjithë volumin e punës që do të kryenin. E pra kjo është tablloja e përgjithshme e shkatërrimit që i është bërë qytetit

Abedin Kaja

PRANGA PËR KALIM 

TË PALIGJSHËM TË KUFIRIT

Kishte zgjedhur si mënyrë punësimi dhe përfitimi kalimin në mënyrë klandestine  të shtetasve që në pa mundësi për të siguruar një vizë për në shtetin grek, kanë pranuar të paguanin një shumë të caktuar lekësh për të mbërritur deri në destinacion. Këtë udhëtim këtyre shtetasve ua ka marrë përsiper bashkëqytetari i tyre Kristian Ziu, i cili kishte llogaritur që të sfidonte të gjitha rojet kufitare greke, pa llogaritur se që në nisje dhe pa mbërritur ende në kufirin grek do të prangosej nga agjentë të Seksionit të Luftës Kundër Trafiqeve të paligjshme, të cilët në datën 08.06.2006 kanë bërë arrestimin në flagrancë të shtetasit Kristian Ziu , 31 vjeç, lindur e banues në lagjen “11 Janari”, Kuçovë, me arsim 8 klasë, i martuar. Arrestimi i tij u bë pasi më datë 06.06.2006 ka nisur nga Kuçova në drejtim të Greqisë disa shtetas. Më pas janë kryer veprimet proceduriale si dhe iu bllokuan në cilësinë e provës materiale 500 euro të dhëna nga shtetasit për kalim të paligjshëm të kufirit. Materialet i kaluan prokurorisë për veprën penale  “dhënies ndihmë për kalim të paligjshëm të kufirit në bashkëpunim për qëllim fitimi në bazë të nenit 298/2 dhe 25 të Kodit Penal.

Lajmëtari 

Mundësitë e një turizmi të rëndësishëm

Të dielën më 2.06.2006, në Kala, u organizua dita e çeljes së turizmit në qytetin tonë. Dita festive ishte ideuar mirë nga drejtuesit e bashkisë edhe pse koha nuk mundësoi realizimin e saj në ato parametra që ishte parashikuar. Aktivitetet dhe lojnat e parashikuara u zhvilluan edhe pse trupat diplomatike të ftuar nuk asistuan dhe populli qe i pakët. Megjithatë ideja qe pozitive. Po të vrasësh mendjen dhe të kesh predispozitën për të mbështetur turizmin, mund të gjenden mijëra forma dhe mënyra për të thithur turizmin dhe për t’i mbajtur turistët jo vetëm një ditë, por disa ditë. 

Në shumë fusha djemtë e qytetit tonë si dhe ata të fshatit kanë vënë në jetë atë ç’kanë parë në Evropë. Por unë do të thosha se në fushën e turizmit ka shumë për të bërë, duke u mbështetur  në resurset e qytetit tonë. Një nismë e mirë qe filmimi  në shëtitje me varka në kanionet e Osumit, gjë që mund të tërheqë turistët kureshtarë. Një veprimtari e thjeshtë dhe punësuese mund të jetë vënia në efiçensë e shëtitjeve me varka nga Uznova nëpër rrjedhjen e lumit deri te diga. Aty merren përsëri nga pronotuesit dhe çohen sërisht në Uznovë me furgona për të përsëritur lëvizjen tjetër nëpër lumë. Këtë mund ta bëjnë shumë lehtë ata që rrinë me orë të tëra për të bërë një rrugë me furgon për jashtë Beratit. Sigurisht që duhet investuar për të blerë varka ky vendëshe.


Në një udhëtim të rastësishme nëpër alpet e Francës, vura re se grupe njerëzish të ngjiteshin në ato shpate të zhveshura alpine dhe përgatisnin në natyrë drekën në ajër të pastër. Për të shijuar këtë fundjavë ato bënin me qindra kilometra rrugë. Këtë gjë ne mund ta ralizojmë në një shëtitje në këmbë e jo më me makinë. Zhvillova një ekskursion me nxënësit në pyllin me pisha në malin e Goricës. Qëllimi të njiheshin me rolin dhe rëndësinë e pyjeve. Fëmijët mbeten vërtetë shumë të kënaqur. Drekën e shijuan në hijen e pishave. Dëgjuan cicërimat e zogjve e këngën e bilbilave. Ndien aromën e bimësisë së njomë. Shkelën me kënaqësi mbi gjethet e rëna shuëmvjeçare kthyer në humus dhe thithën ajrin e pastër shoqëruar me aromën e pishave. Duke përjetuar këto sa thashë, mendoj se ky vend nesër mund të bëhet një pikë vërtetë e këndshme për pushime të fundjavës. Në mjedisin e pishave duke shfrytëzuar  pishat e prera prej disa kohësh ngre, një qendër me tavolina a stola trungjesh. Shenjat simbolike të vëna gjatë rrugës le t’i adresojnë qytetarët për atje. Inspektori i pyjeve le të jetë në fundjavë në dispozicion të qytetarëve. Fundi i  fundit le të vjelë një 30 lekëshe për person, ndërkohë të kujdeset për rrezik zjarresh duke e kthyer atë zonë në një park turistik ku duhet interesimi i heqjeve të mbeturianve. Mund të sajohet një vend ku të mund të pjekin vetë mishra pa rrezikuar gjë. Pika të tilla në periferi të qytetit tonë ka shumë , të cilat mund të shfrytëzohen simbas zakoneve të qytetit dhe mund të përmendim: lokali me rezervuar në Uznovë, apo ai në Orizaj, Bogovë, etj. Do të ishte e mirë që të botohej një libër guide ku bashkë me turizmin arkeologjik dhe historik të përfshihet turizmi natyror nga që është shumë i preferuar nga të huajt.


Qëllimi i zhvillimit të turizmit mbetet ai i punësimit të qytetarisë e sidomos e rinisë. Kush ka vajtur në Krujë, nuk mund të mos ketë vënë re shitësit e suvenireve antike apo atyreve artistike me çmime mjaft të arsyeshm. Unë kam çuar fëmijtë dhe ata tregtarë të vegjël fitojnë mjaft vetëm nga fëmijët. Le të kujtohen beratasit edhe për këtë tregti.


Pazari tradicional i Krujës ndoshta është i vetmi që ka mbetur i paprekur nga pushteti i diktaturës. Berati ka patur  disa sokake të punimeve artizanale por koha i fshiu. Mendoj se me pak investime të bashkisë do të mund të ngrihej një anësore mjedisesh ku të mund të  prodhohen dhe të tregtohen mallra të artizanatit si teneqepunues, bakërpunues, drugdhendës, qëndistari apo punime artistike me  broden, atelje pikturash dhe ikonash, rrobaqepësi të stilizuar popullore të traditës beraase, këpucari e shumë të tjera të kësaj natyre dhe e gjitha kjo mund të sajohet në rrugën e Kalasë, ku të shihet e realizueshme dhe më e shfrytëzueshme. Një aktivitet tjetër, i cili mund të sajohet dhe të stimulojë lëvizjen  dhe zhvillimin, mund të jenë ditët festive, të cilat bota i ka shfrytëzuar prej kohësh dhe vetëm e vetëm për qëllime zhvillimi e marketimi.


Ditë të tilla mund të gjenden shumë, si bie fjala dita  e reklamimit të prodhimeve blegorale të rrethit, dita e kuzhinës beratase. Stimuluese në zhvillimin e tregtisë mund të jenë  edhe ditët e panaireve të pranverës, verës, apo të dimrit, ku çmimet të jenë stimuluese, por që do t’u hapin punë për të gjithë sezonin. Sigurisht që  këtë mund ta realizojnë tregtarët  me ndërhyrjen apo ndihmën e organizmave të bashkisë, dhomës së tregtisë apo ku di unë se kush tjetër.


Mendoj se një pjesë e mirë e atyreve sa thamë mund të realizohen me pak më shumë vullnet dhe dëshirë të mirë të atyre që duhet të merren me to. Mendoj se si në bashki dhe në organizma të tjera drejtuese ka njerëz me predispozita të mira për sa  u thanë. 

Luftar Spahiu

P ë r sh ë n d e t j e


Emri: Nini Mano (Haxhistasa) 


Email: ninimano@hotmail.com 


Mesazhi: Ju pershendes te gjitheve. Sapo kam zbuluar faqen tuaj te internetit dhe ju pergezoj per aspektin qytetar ne trajtimin e problemeve qe ka qyteti. Vazhdoj ta lexoj perdite gazeten tuaj dhe ndiej mall per vendlindjen. 

Me respekt, Nini Mano
GJIMNAZISTET PUSHTOJNE SKENEN

Ka një thënie të bukur të popullit tonë : “Kush kërkon, gjen”. Kjo ka ndodhur edhe me mësuesit e shkollave të mesme të përgjithshme në Kuçovë, Neim Zhuri dhe Albana Salca. Në këtë fundviti shkollor, u organizuan dy veprimtari interesante nga të dy gjimnazet e qytetit; u përgatitën dhe u dhanë me shumë sukses dy shfaqje komedish në sallën e kinemasë “Kadri Roshi” të Kuçovës. Duket po formohet një traditë e re për nxënësit e këtyre shkollave, përgatitja dhe vënia në skenë e shfaqjeve teatrore me pjesë nga autorët tanë apo të huaj. Ishin nxënësit e gjimnazit numër një, ata që e nisën vitin e shkuar me shfaqjen e komedisë ‘’Borgjezi fisnik’’ të Molierit , shfaqje që u ndoq me interes dhe u pëlqye shumë nga spektatori nxënës, mësuesit dhe prindërit. Të parët që u ngjitën në skenë ishin nxënësit e shkollës ‘’Myrteza Kepi’’ me dramën e Foqion Postolit ‘’Martesa e avokatit’’. Dikush pati edhe shfaqje mosbesimi për gjetjen e talenteve dhe mundësitë e vënies në skenë të kësaj drame interesante. Por mësuesi pasionant Neim Zhuri, ishte i vendosur që ta vinte doemos këtë dramë në skenë. Ai, për ditë të tëra, provoi disa të rinjë për rolet që duheshin interpretuar dhe arriti të gjente jo vetëm gjashtë aktorë, sa kërkonte edhe drama, po gati dyfishin, duke siguruar në këtë mënyrë edhe dublime. Jo vetëm kaq, iu desh të udhëtonte edhe deri në Tiranë për të siguruar dramën e shkruar dhe muzikën skenike. Akoma nuk do merrnin fund peripecitë, sepse duheshin gjetur edhe kostumet, edhe rekuizita e domosdoshme, dekori e shumë e shumë telashe të tjera. Veç siç e cilësuam edhe në fillim të këtij shkrimi, kush kërkon dhe këmbëngul, gjen dhe mund të arrijë suksesin. Drama u përgatit me seriozitet nga nxënësit. Ata, pa lënë pasdore mësimin dhe pa rënë nga niveli i përgatitjes ditore, me lojën e tyre, bënë për vete shikuesit nxënës, mësues dhe prindër. U pëlqye shumë interpretimi i nxënëseve të talentuara Matilda Shushari, Renalda Buçka, Gerald Mulita etj. Spektatorët i bëri për vete vajza që luante rolin e shqiptares dhe që martohet së fundi me avokatin, Sabiola Bregu , për natyrshmërinë me të cilin interpretoi, thjeshtësinë dhe sinqeritetin komunikues me spektatorin. Një figurë interesante dhe që nuk pritej të ishte e atij niveli , bëri edhe nxënësi i vitit të tretë, Klodian Qorri, me rolin e shërbetorit të avokatit. Shfaqja u ndoq me interes dhe u duartrokit gjatë nga të pranishmit. Për ta ndjekur këtë shfaqje, erdhën edhe përfaqsues të pushtetit vendor,  kryetari i bashkisë, Zoti Artur Kurti, drejtori i zyrës arsimore, Dashnor Çela, drejtori i shkollës Ferdinand Potoli dhe të ftuar të tjerë. Vetë kryetari i bashkisë së Kuçovës, z.A. Kurti dhe zoti D.Çela, i takuan artistët e rinj dhe i përshëndetën për shfaqjen e bukur dhe me nivel shumë të mirë artistik. Përgëzime dhe falënderime mori edhe regjisori dhe organizatori i kësaj shfaqjeje, mësuesi i letërsisë Neim Zhuri. Meritë të veçantë pati në këtë shfaqje edhe z.Josif Xhako, që punoi edhe në ndihmë të regjisë, por edhe për grimin e artistëve të rinj, duke sajuar me art portrete të spikatur  si ajo e shërbetorit, e avokatit apo e zonjushave të dramës.  Në skenë interpretuan bukur edhe nxënësit e gjimnazit numër një që risollën  të freskët komedinë e njohur të A.Z.Çajupit ‘’Pas vdekjes’’.
Libri i ri
“Trokitje në Dodonë” 
           nga Namik Selmani

Autori i disa librave, Namik Selmani, këto ditë nxori nga shtypi librin e tij të ri  me prozë “Trokitje në Dodonë”. Tregimet dhe rrëfenjat e këtij libri janë ndarë në katër cikle: Dritë që vjen nga malli e mbijetesa, Monumenti i rrëfenjës, Hapësirë dhe jehonë. Një pjesë e këtyre prozave fillimisht janë botuar në gazetën “Lajmëtari”
Pafundësi ëndrrash


“Pafundësi ëndrrash”, një libër i ri i nxënësve të klasave të katërta të shkollës jopublike “Irfan Ngjeqari”, iniciuar nga mësuesit Nehat Fuga dhe Alida Nako. Ky libër u përgatit nga nxënësit Sonja Hoxha, Eni Mahmutaj, Egnis Ismaili, Anxhela Bendi, Raen Ngjeqari dhe Rea Ajazi. Në këtë libër janë përmbledhur 29 poezi dhe 10 proza.  Kjo nismë e pati fillesën në një orë të edukatës shoqërore, ku iu kërkua nxënësve  të sillnin krijime të tyre në poezi apo prozë.


Le të shërbejë ky botim një nxitje në fushën e krijimtarisë për nxënësit e kësaj shkolle dhe të shkollave të tjera.




Lajmëtari
Leter e hapur e Ismail Kadares

Zoti Blloshmi,
Siç mund ta shihni nga kjo letër, unë prej vitesh kam qenë dhe vazhdoj të jem në një mendje me ju. E kuptoj gjithë dhimbjen tuaj, gjithë dëshpërimin dhe revoltën tuaj.


Në perandorinë komuniste, që nga Kuba në Mongoli, e nga Arktiku në Shqipëri,janë bërë krime monstruoze të cilat kanë rënduar gjithë ndërgjegjen e shekullit XX. E megjithatë besoj se në krejt historinë e njerëzimit, që nga koha e Neronit e këndej, është vështirë të gjendet një shembull tjetër, që dy poetë të jenë pushkatuar për disa vjersha të pafajshme për gjethet dhe për vjeshtën. 


Pushkatimi i Vilson Blloshmit dhe Genc Lekës, ka shënuar një rekord të ri në hierarqinë e zezë të së keqes në këtë planet. Këtë rekord të turpit e ka arritur, për fat të keq, Shqipëria komuniste.

Përfitoj nga kjo përgjigje për t’iu drejtuar publikisht Presidentit të Republikës, që të ndërhyjë me tagrin e tij të lartë, për të vendosur ngritjen e një përmendoreje të dy poetëve martirë, ata që u rrëzuan nga arma, për shkakun e vetëm se shkruan poezi të njerëzishme në një kohë çnjerëzore. Lidhur me kërkesën tuaj për zbulimin e dokumentacionit të fshehtë, ashtu si dhe më parë vazhdoj ta mbështes pa asnjë rezervë. Me këtë rast i drejtohem prapë Presidentit për t’i kërkuar përpilimin e një legjislacioni për transparencën lidhur me arkivat e pahapura, atje ku është ndryrë një peshë e errët, pa zbulimin e së cilës, ndërgjegja e këtij vendi nuk mund të jetë e qetë.
QË TË MERRESH VESH ME ZOTIN DUHET TË SULMOSH QIELLIN
nga Bedri Blloshmi

Ish i burgosur politikë, 

vëllai i poetit të pushkatuar Vilson Blloshmi
Por sot, gjaku i vëllait tim dhe vëllezërve të tjerë shqiptarë që u pushkatuan si ai, shkelët sërisht nga këta Koçi Petritët, që kanë paturpësinë dhe nxjerrin fytyrën nëpër ekrane për t’u dhënë këshilla letrarëve të rinj, që dikur të rinjve të talentuar u morën jetën. 


Duhet të jesh fare pa dinjitet, që të bëhesh kaq egoist për të dalë ekraneve, kur e di që dy djem të rinj, dy poetë për shkakun tënd nuk jetojnë më. 

Tani po bërtasin të gjithë për hapjen e dosjeve dhe janë dakord që ata të hapen, por këta që bërtasin dhe qurraviten, unë do t’i ndaja në dy grupe.


Grupi i parë, janë spiunët, të cilët janë të sigurtë se një gjë e tillë nuk do të ndodhë kurrën e kurrës dhe nga që kanë kaq siguri bërtasin më shumë nga të tjerët. Ata janë të bindur për këtë. Ndërsa grupi i dytë, janë ata që janë të sinqertë, të ndershëm, që e ndiejnë dhimbjen realisht dhe duan që kjo të ndodhë, por këtë e pengon forca e kartonit që është shumicë dhe siguron moshapjen e tyre. Kurse ata që duan janë në minorancë, janë të bindur që nuk do të hiqet pluhuri i këtyre dosjeve. Sigurimsat dinë mirë një gjë, se sa vjet duhen të deklasifikohen dokumentet e tyre.


Për këtë janë të qetë. Ndofta shekullin tjetër, kur të kenë vdekur të dyja palët dhe krimet e shkatuara nga këto do të ngelen jetim. Të shohim cili do të favorizohet, viktima apo xhelati. Ne po presim dhe po përpiqemi që të gjejmë akoma të tjerë që janë pa gjetur se ku janë pushkatuar. 


Eshtë e domosdoshme që edhe ata të humbur të kenë një varr, sepse janë shqiptarë dhe marksizmi shqiptar i vrau. Të shohim, se ëndërrat dalin nganjëherë. Unë besoj. Mirë pra, ne jemi këtu rrugëve. 


Në një nga numërat e gazetës “Albania”, në një shkrim të tij, Pjetër Arbnori shkruante, se paska pasur për dëshmitarë disa poetë. Po ashtu edhe Visar Zhiti. 


Po them dy fjalë fillimisht për të parin. Pjetër Arbnori, ishte jo pak, por plot 5 vjet Kryetar Parlamenti, që do të thotë, se kishte maxhorancën absolute. Kush e pengoi? Pse s’e bëri? Çfarë e pengonte, kur e dinte që forca e kartonit ishte absolute? Kur ne po shohim sot për ditë se çfarë “mrekullie” po bëjnë socialistët. Pse e bëjnë? Sepse kanë mazhorancën dhe forcën e kartonit. Ata po zgjidhin çdo gjë siç duan vetë. Këtë fuqi e ka patur edhe z. Pjetër, apo jo! 


Le të vazhdojmë me z. Zhiti, të cilin unë e kam mik, kemi qenë bashkë në kampin famëkeq të Spaçit, ku kemi nxjerrë vagona me shpirt nëpër dhëmbë për llogari të diktatorit. 

Me sa di unë, Visar Zhiti e ka falur dëshmitarin që është poet. Kanë punuar ca kohë bashkë me njeri-tjetrin për disa botime, që për mua do të thotë se janë kompensuar me njeri-tjetrin. Visari ka shkrojtur disa romane dhe emrin e dëshmitarit nuk e ka përmendur. 


Pra, të marrë sëbashku, lind pyetja, pse u doli gjumi kaq vonë? Kush ishte shkaku që u zgjuan nga letargjia 15-vjeçare? 


Megjithëse, nëse do të ndodhë që do të krijohet komision për t’u hequr pluhurin spiunëve të dekoruar nga Arkivi i Sigurimit të asaj bande qeverisëse, unë kërkoj me çdo kusht, që të mos jenë më ata, që kanë qenë në ato komisione. E kam fjalën për një farë Uran Aliçka, sepse ky ka qenë dhe ka fshehur fakte rrënqethëse kur punonte në Arkiva. 


Ky e ka hequr, apo nuk e deklaroi, se kush e ka bërë akt-ekspertizën letrare të poezisë “SAHARAJA”, që ka për autor poetin e pushkatuar, Vilson Blloshmi.


Nuk e di, se në çfarë pike lidhet, bashkohet ai me këtë bashkëpuntor që quhet Koçi Petriti. Akt-ekspertiza ka firmën e Koçi Petritit, por Uran Aliçka, duhet të ketë ndonjë detyrim shumë të madh, që e ka bërë këtë veprim, sepse ishte i vetmi njeri që u autorizua të merrej me kontrollin e dosjeve.


Të kundërtën ka bërë me poezinë “OXHAKU” të poetit të pushkatuar, Genc Leka. Urani ka thënë në librin e tij “Ringjallja”, që unë do ta quaja “Rivarrosja”, se akt-ekspertizën për poezinë “Oxhaku” e ka bërë Diana Çuli, që në atë kohë punonte në Lidhjen e Shkrimtarëve. (Shih librin: “Ringjallja”, fq.194).


Uran Aliçka e ka fshehur akt-ekspertizën, që mban firmën e të “famshmit” Myzafer Xhaxhiu, të cilin Rexhep Mejdani, kur punonte në Presidencë, nxitoi dhe e dekoroi për 86 vjetorin e turpit si bashkëpunëtor të Sigurimit. 


Tek “Ringjallja”, më del dhe një emër tjetër, Uran Butka. Unë kërkoj ndejsë, nëqoftëse njeri nga këto të dy përmendet gabimisht. Ky Butka, ka bërë shumë përpjekje për bashkëpunëtorin e Sigurimit Koçi Petriti dhe e dekoroi “Mësues i Merituar”. Po, po! Bile në një ditë, kur këtë titull do ta merrte edhe Genci me Vilsonin. Dhe ku? Në Librazhd, në të njëjtën orë dhe në të njëjtën sallë. Kur vajtëm ne pjesëtarët e familjes së Gencit dhe Vilsonit në sallën, ku do të zhvillohej ceremonia, rreshtin e parë e kishte zënë bashkëpunëtori i Sigurimit, Koçi Petriti dhe anash këtij qëndronte një Zv/Ministër i Arsimit, si dhe deputeti i zonës. 


Sapo u shfaqa unë te dera, deputeti dhe zv/ministri, më bëri shenjë të ulesha pranë tyre. Por unë reagova menjëherë, duke dalë jashtë dhe u nisa për Tiranë. Ceremonia nuk u zhvillua, por me sa di unë Koçi Petriti e ka marrë këtë titull fshehtas me ndërhyrjen e Uran Butkës, jo Uran Aliçkës, të mos i ngatërrojmë. Po ky Uran Butka, në zgjedhjet parlamentare të vitit 2001 propozon dhe me ndihmën e disa të tjerëve e caktojnë spiunin kandidat për deputet në rrethin e Korçës. Gazeta “TemA”, shkruante atëherë me shkronja të mëdha: “Korça zgjedh kandidat për deputet bijtë më të mirë e më të talentuar, Koçi Petritin”.


Sapo e lexova në gazetë, kërkova takim me z. Berisha, i cili bëri atë që duhej bërë. Por sot, gjaku i vëllait tim dhe vëllezërve të tjerë shqiptarë që u pushkatuan si ai, shkelët sërisht nga këta Koçi Petritët, që kanë paturpsinë dhe nxjerrin fytyrën nëpër ekrane për t’u dhënë këshilla letrarëve të rinj, që dikur të rinjve të talentuar u morën jetën. 

Duhet të jesh fare pa dinjitet, që të bëhesh kaq egoist për të dalë ekraneve, kur e di që dy djem të rinj, dy poet për shkakun tënd nuk jetojnë më. 


Nëse do të ndodh, që do të krijohet komision për hapjen e dosjeve, të mos caktohet Astrit Faqolli, i cili punon në Ministrinë e Drejtësisë, sepse babai i tij, Hysen Faqolli ka qenë Kryetar i Komitetit Ekzekutiv të rrethit të Librazhdit dhe ka ndikuar direkt në pushkatimin e dy poetëve. Kuptohet, që nuk do të caktohet edhe Selim Caka, i cili ka qenë shef hetuesie, në kohën kur ne u hetuam dhe u denuam, sepse ai ka zgjedhë vetë veprimin kriminal edhe pse me vonesë. Por, nuk duhet të caktohet as Dhimitër Beshiri, akovat i Nexhmije Hoxhës, as Lulo Ymeri, që ka qenë një ndër hetuesit e mi, as Ligor Kondili, që ka qenë hetues kryesor i vëllait, as Petrit Azemi, të cilin e ka punësuar “Avokati i Popullit”, Emin Dobjani në zyrën e vet.


Ka dhe shumë të tjerë, që u vijnë duart era gjak… Mejdani, të gjithë këta i ktheu në punë, duke i vlerësuar si punonjës me përvojë. Qeveria e Partisë Demokratike i liroi nga detyra, disa më kryesorët, por tani ata janë në vendet e tyre të mëparshme. 


Të gjithë ne të përsekutuarit, që ishim në punë në Qeverinë Demokratike u liruam përnjëherë pas vitit “97” dhe “98” dhe jemi rrugëve pa rrogë, pa përkrahje sociale pa asgjë. Pjesa qeverisëse e shoqërisë, që quhet socialkomuniste nuk na pranon, se jemi të dënuar nga baballarët e tyre, kështuqë s’ka si të ndodh ndryshe.

Lufta e klasave, vazhdon me të gjitha format e saj. Kështu ndodhi edhe me mua në vitin 1998. Kur më liruan nga detyra, që isha në Gardën e Republikës, Shefi i Përsonelit të këtij Insititucioni më tha shprehimisht: “Z. Blloshmi! Më kanë autorizuar t’iu them, se për sistemin që do të ndërtojmë ne “fitimtarët”, ju jeni i papërshtatshëm”.

Mirëpo, për “merita të veçanta”, ky përson dërgohet në Portin e Vlorës me punë dhe në tragjedinë e 9-të Janarit 2004 pezullohet nga puna “gabimisht”, sepse mbas sqarimit fitoi “pafajsinë” dhe tani vazhdon pa asnjë shqetësim aty ku ishte.


Sot nuk ka asnjë sigurims pa punë, asnjë hetues, operativ, kryetar dege apo bashkëpunëtor vullnetar të kooperativave, pra çdo gjë koordinohet si më parë, duke riaktivizuar lidhjet e vjetra. 


Po e përfundoj këtë shkrim duke cituar Hygoin: “Se për një nënë që ka humbur djalin e saj, sado të zeza të jenë rrobat e zisë, koha dhe larja ato i zbardhë, ndërsa zemra e kësaj nëne mbetet po aq e zezë sa në ditën e humbjes së fëmijës”.
Berati, vendi ku të prehet shpirti
Teksa ecja, një paradite me diell, në rrugën kryesore të qytetit, më shfaqet zhurmshëm një grup turistësh të  huaj, që nuk e fshihnin entuziasmin që ndienin në çastet kur shijonin bukuritë e shpalosura të peizazhit të  asambleve muzeale  të qytetit tonë. Mrekullohen nga kjo dhuratë e brezave tanë paraardhës e nuk  mund ta fshehin  përkëdheljen në sedër, miklimin shpirtëror që na shoqëron përherë në  kësi rastesh dhe si pa dashje na shpalos copëza të shkëputura thëniesh të arta  të të ardhurve, të ngulur e lidhur për jetë me këtë qytet e njerëzit e tij bujarë e mikpritës, me doke e zakone që tanimë kanë merituar vend në  fondin e artë të trashëgimisë kulturore-kombëtare.


Ish-tekstilistja Irini, nga Sotira e Gjirokastrës, nuse në Berat, erdhi vajzë e u plak në këtë qytet po kurrë nuk ka shkuar nëpër mend që një ditë t’i kthejë  krahët, ashtu si shumë të tjerë që pas shumë vite larg vendlindjes në afëri të viteve të pleqërisë kthehen nga shtegtimi në folenë e  fëmijërisë.


Edhe pse gjithë të afërmit u kanë emigruar, Irini me Jorgon, nuk kanë lëvizur nga kjo folezë e ngrohtë dhe e sigurtë. Kur e pyetën “përse nuk ikni edhe ju me të afërmit?”, Irini u përgjigj  “Sto dhiavole (në djall të venë), jam rehat në Berat.”


Sa domethënëse  është  kjo shprehje. Sa herë e shoh në udhë apo në mjediset çlodhëse, të veshur përherë me kostum, e përshëndes me përzemërsi, e përqafoj e më shtohet nderimi e respekti për të gjithë ata që janë dashuruar me qytetin e vjetër, me njerëzit e tij përherë të rinj, marrin jetë nga jeta e tij.


Për një qytetar beratas është shenjtëri dashurie për vendlindjen e shumë gjatë në kohë ka mbetur tabu shprehja “gjithë ditën shko nga të duash, por në darkë kthehu në shtëpi”.


Ambientimi i të ardhurve nga krahina të ndryshme të vendit me qytetin dhe banorët e komunitetit, kurrë nuk ka qenë i imponuar, por aq i natyrshëm sa janë integruar e lidhur pazgjidhshmërisht me mjedisin ku kanë gjetur ngrohtësi.


Marinën e Sotirit, atë grua trupmadhe që edhe pse jetoi afro gjysmëshekulli në lagjen tonë e shqipen e  fliste shatra-patra, të gjithë e mbajnë në gojë etalon të mirësisë, dashurisë dhe respektit.


Sa herë binte fjala, në majë të gjuhës kishte shprehjen “si Berati s’ka” dhe në fytyrë i lodronte një buzëqeshje kënaqësie e shprehur gjithë sinqeritet ashtu si shprehen përherë njerëzit e thjeshtë.


Një jetë të tërë majë motorit Sotiri, agronomi nga fshatrat e minoritetit. “E rrahu”, pëllëmbë për pëllëmbë, fshat më fshat e arë më parë Beratin. Nuk ka masiv me  drufrutorë që të mos mbajë kontributin e tij të specialistit të aftë e të palodhur, kompetenca profesionale e të cilit dhe kontributi për një gjysmë shekulli janë ngjizur  në fushat e malet, në sasi e llojshmëri prodhimesh bujqësore, në kultivare a rendimente të përzgjedhura e me interes në rritje si nga konsumatorët vendës ashtu edhe në tregun e jashtëm.


Një pjesëz e këtij kontributi të  vlerë është e mbetet masivi një mijë hektarë nga më të mëdjenjtë në Ballkan, i njohur për fikun e varietetit “Roshnikës”, me emër në tregun ndërkombëtar.


Jeta është një rrugë e gjatë me të përpjeta e tatëpjeta pa mbarim, ku ka vend për të gjithë  e secilit i shpalos mundësi për të gjetur vetveten.


Secili vepron si dëshiron, si e ndien apo si i krijohen mundësitë po kurrë nuk privohet nga e drejta e shpalosjes së dhuntive  apo aftësive intelektuale.


-Rrallë vjen Petruli. Më vijnë ndër mend fjalët e një nëne nga fshatrat e Bregut dhe Himarës para shtëpisë. Një bahçe me ullinj përgjasonte me peizazhin e fshatrave tona. Është dashuruar, biri i nënës, me ullinjtë tuaj e s’i bën zemra të largohet. Edhe kur e kërkoj më thotë: -Nëno, mos u mërzit që vij me të  rrallë po fidanët e ullinjve janë si fëmija që do t’i rrish me lugë në dorë për të ngrënë e nuk e lë dot në mëshirë të fatit. Mall kishte për të birin, por edhe kënaqësi ndiente për të. Krenohej që i biri ishte dikush atje larg vendlindjes. Po t’i bjerë në dorë pensionistit  Petro ky shkrim me siguri do të përmallet e kujtojë me nostalgji vitet e rinisë e kontributin e tij si agronom në shumë fshatra të rrethit.


Ata janë të shumtë, një varg i gjatë, i gjatë pa mbarim në profesione e në vite, por që edhe pse janë larguar e nuk jetojnë më, kanë lënë atje ç’ka zemra u ka ligjëruar.


Vitet e tranzicionit janë një epidemi, një fluks i gjatë e i dhimbshëm i kanakësh që kanë marrë udhët e botës, me apo pa dashje, por që asnjëherë nuk mundet të mbajnë të murosura e të burgosura madhështinë e mirësinë, ndjenjën e dashurisë, nderimin për këtë qytet e për këtë popull fisnik.


Me mekanikun Pano, jemi bashkëmoshatarë, të njohur për më shumë se një gjysmë shekulli e përherë jabanxhiu e ka ndier veten si në shtëpinë e vet. Ka jetuar e punuar me dinjitetin e njeriut të ndershëm e usta në profesionin e vet. Rastësisht e takova në mesditë në autobusin urban. U përshëndeta si zakonisht, u interesova për familjen e vendndodhjen se dija që për disa vite jetonte e punonte në fqinjët  helenë.


Interesimit tim iu përgjigj me një falenderim e buzëqeshjen e zakonshme.


-Kam tre vite që kam ikur nga Greqia, jetoj në Boston së bashku me familjen. Si zakonisht në kësi rastesh, interesimi e cyt bisedën më gjatë e me interes.


Edhe pse i ka kapur të gjashtëdhjetë e pesë vitet e jetës, punon. Tashmë jo më si profesionist në zanat të vetë,  si larës makinash në një servis. Habisë sime iu përgjigj: - Do të punoj se atje s’të jep kush!


Erdha së bashku me time shoqe të kaloj pushimet këtu në Berat. Kam mall për qytetin e  njerëzit, kam qenë e ndihem si në gjirin e nënës. Erdha se jetës nuk i dihet nëse do të jemi e rrojmë për t’u riparë përsëri me shokët e miqtë, me ata që për një jetë të tërë kemi ndarë kafshatën e gojës.


-Le të thonë ç’të  duan e si të duan, Berati dhe ju vendalinjtë për ne jabanxhinjtë keni qenë e mbeteni derë e zemër çelur edhe në mes të natës ndaj është mëkat të shkelësh mbi bukën, mbi këta njerëz që kurrë ndonjëherë nuk na thanë “plaç!”.


Ja ç’do të thotë të mbjellësh dashuri dhe të korrësh mirënjohje me bollëk.


Virtyti i popullit të qytetit tonë është pasqyrë që sfidon vdekjen e shkruan emrin e vet në përjetësi si simbol i emërtimit të njëzërshëm të brezave “Jam qytetar beratas...”.

Namik Gjoni

Refleksionet demokratike e kanë të vështirë të jenë të pranishme në shoqërinë shqiptare
Pas shkrimit tim në gazetën “Lajmëtari” mbi “Festivalin 2006” për fëmijë, u përplasa rrufe me individë të cilët unë nuk i njihja si emër as nuk i kisha parë ndonjëherë. Mendimet e mia qytetare nuk u pritën me qetësinë që kërkon etika dhe e mira e aktiviteteve, por duke zbrazur zemërimin e tyre pa bazë. Unë konstatimin e parë e bëra duke krahasuar  grupet e baletit nga vjet dhe sivjet, pa e ditur se kush ishte koreografi i tyre. Unë nuk pohova se ata nuk ishin të përgatitur, por se ansambli i balerinave të një viti më parë la përshtypje shumë të mira. Zojusha e re, drejtuesja e re e grupit të baletit, nuk mundi  të kontrollonte veten përpara një njeriu deri në atë moment të panjohur. Unë sigurisht duke marrë parasysh moshën e saj, nuk po ia marr në konsideratë të thënat. Një gjë dua t’i them vogëlushes: “Diktatura vërtetë më la në gjendjen ku jam duke mos u bërë dot as muzikant, as gazetar profesionist, por demokracia më dha mundësi të shfaq mendimin tim për të mirën e punës duke u munduar të zhvishem sado pak nga komplekset që na la koha. Sot shkollën e lartë po e mbarojnë shumë veta, unë do ta ndieja veten të fyer të quhesha i diplomuar si ata të shumtë (edhe të persekutuar) që  janë bërë me dy diploma, por që ende nuk dinë të shkruajnë e jo më të paraqesin mendimin qytetar. As që kam vënë në dyshim aftësitë e zonjushës së re, për këtë ajo të jetë e qetë, por nuk më duket normale që të tregohet aq cinike sa t’u diktojë nxënësve me urdhër që vallen e saj të mos e luanin në festat e shkollave. Më vjen keq për mentalitetin që ajo tregon. Kështu urdhëronin dikur drejtuesit komunistë. Ta dijë mirë zonjusha se vallen ruse do ta ekzekutojmë, por të rrijë e qetë se ne kemi bërë ndryshimet tona.”


Sa për gazetarin e TV  “Berati” m’u duk se ishte  ingranuar në këtë problem nga të tjerët. Në pamje të parë m’u duk djalë ekspresiv dhe i këndshëm. Ende nuk e njoh. Do t’i lutesha që para se të  futej në debat të jetë i mirëinformaur. Teki Luarin unë e kam mik dhe shokun tim, të cilin e respektoj. E respektoj për aftësi virtuale në fizarmonikë. Një ndër kompozitorët e parë në Berat. Kompozimet e tij i kam ndjekur që nga kantata e tij e parë e viteve ‘63 e deri në ditët tona. Për fëmiëjt e tij ruaj respektin tim që ata  e dinë. Unë kam mendimin se një i moshuar dhe  i sëmurë edhe mund të bëjë gabime. Të tjerët, për të mbrojtur personalitetin e tij duhej të ishin shumë korrekt. Këngën për të cilën ju m’u drejtuat se unë nuk isha i saktë, po ju them se e kam kënduar me shokët e mi, e kam luajtur në instrument siç luaja dhe këndoja të gjitha këngët e Agim Prodanit.


Do t’i këshilloja të rinjtë të jenë më të pranueshëm dhe më bashkëkohorë. T’i shohin mendimet e të tjerëve si vlera në punën e tyre.  Uroj drejtoreshën e QKF zonj. Dodona Shatri për bisedën e çiltër dhe sqarimet e sakta. U them lexuesve se në shkrimin tim me dëshirën e mirë desha t’u vija në dukje disa  gjëra të nevojshme për të ndihmuar sado pak personat  që merren me aktivitet masiv.

Luftar Spahiu
Musolini, i panjohuri më i famshëm i Italisë
Vittorio Feltri
Të dashur lexues! Më falni që po e filloj nga fundi. Por kjo është e domosdoshme për t’ju treguar dhe të kuptoni përse Libero do të tregoj edhe një herë historinë e Benito Musolinit.


Më 25 prill 1945 u shemb përfundimisht regjimi që në Itali pati gëzuar  një konsensus të vërtetë mbarëpopullor, ai fashist.


Pak ditë pasi kufoma e Duçes dhe e të dashurës së tij të pafajshme, Klareta Petaci u varën me kokë poshtë në sheshin Loreto të Milanos, mijëra njerëz muarrën pjesë në atë “festë”. Trupat pa jetë u shpërfytyruan dhe u poshtëruan për orë të tëra. Këtu s’ka asgjë të çuditshme. Një nga cilësitë kombëtare më të përhapura është ngritja në piedestal të dikujt, vetëm për kënaqësi, që më pas ta bëjnë pluhur e hi.


Në  pranverë të vitit 1945, 50 milionë fashistë bëhen si me magji antifashistë. Nisi një punë kolektive që s’ka shembull në historinë e Italisë. Ishin këmishëzinjtë ata që përhapnin majtas e djathtas leksione për demokracinë dhe liberalizmin. Më të shkathtit e bënë profesion për të nxjerrë fitime. Njëzetvjetori u bë e keqja më e madhe absolute. Duçja pati një fat paradoksal. Raftet e bibliotekave u mbushën plot me  publikime për të. Çdo vit mbërrijnë në libraritë dhejtëra e dhejtëra volume monografike. Musolini në të është vetëm një derr që s’mund t’i heqësh asgjë. Thashethemet, autopsitë, intervistat me miqtë e të afërmit, dokumentat (pak a shumë) të padëgjuara, gjithçka bëhet çorbë.


Kështu Musolini u transformua pak nga pak në një karikaturë para shfaqies. Sipas disa historianëve, ai ka qenë një aktor shumë i keq, një komediant dhe asgjë më shumë. Edhe nostalgjikët e Mashelutes, padashur kanë kontribuar në veprën e shkatërrimit. Idhulli i tyre u përcoll me dyzina sloganesh qesharake, shumë të mira për t’u shitur si relike të vjetra, si çakmak, rripa dhe mbajtëse çelsash. Për dhjetëra vite u kujtohet italianëve se si kanë shkuar punët dhe rreziqet e mbartura. Kush e ka provuar shpejt e ka ndjerë linçimin e vet moral.


Në vitet ‘70, Renco de Felice, shkroi një biografi monumentale. Historia e  uli në tokë Duçen dhe tha qartë e prerë disa gjëra që italianët (dhe mbi të gjithë komunistët) do të donin t’i injoronin përgjithmonë. Pa ndjekur ndonjë rregull të caktuar po rreshtohej: Fashizmi lindi nga e majta. Duçja ishte një statist shumë i mirë dhe u rrethua nga bashkëpunëtorë me vlera (Psh. Rocco, Xhentile, Botai).


Regjimi ka gëzuar, të paktën  para se të hynte në luftë, një prestigj dhe një reputacion të paparë në historinë tonë kombëtare. Rezistenca ishte një fenomen anësor nga pikëpamja numerike dhe ushtarake.


Gazeta Libero ju orfon një vepër që është thesar i leksionit të De Felices, që do të rindërtohej me shpejtësi, por nga një dorë e sigurtë, etapat e biografisë së Musolinit, njeriut në të cilin  veset dhe virtytet e Italisë, dalin befas në një mënyrë shembullore. Në këtë fashikull Remigio Zizzo tregon origjinën proletare. Diktatori i ardhshëm lindi në një familje, e cila ka dy shpirtra gati kontradiktore. I ati, Aleksandri, ishte kovaç dhe bufetier, një socialsit i betuar, kurse e ëma, Roza ishte një mësuese dhe katolike fanatike. Familja e musolinëive nuk notoi në ar, megjithatë fëminia e Musolinit ishte e lumtur.


Por një episod e preku shumë atë, ikja e emigrantëve në Brazil. Më pas Musolini do të jetë një koleg i revoltuar, nuk do të tolerojë aspak disiplinën e vendosur nga Salecianët. Një tjetër ngjarje do t’i mbetet në kujtesë. Nxënësit, në mensë ndaheshin në tre rreshta tavolinash sipas klsave shoqërore. Në vitet e adoleshencës ai do të afrohet me idetë e të atit dhe fillon të marrë pjesë në mbledhjet e socialsitëve. Kjo ishte edhe hyrja e druajtur në botën e politikës.


Por fashizmi ka qenë nervi i historisë sonë, i mirë apo i keq qoftë, ishte “diçka” absolutisht  jona, përcëlluese prej italiani! Dhe Musolini ka qenë interpreti kryesor, drejtor orkestre. Por figura e Musolinit të magjeps edhe për kontradiktat e mëdha e të dukshme. Në fillim fshatar, pastaj mikroborgjes, socialsit i bindur, pastaj fashist, revolucionar, reaksionar i druajtur dhe i mbyllur, orator i madh, që tërheq masat, monarkist, republikan, arbitër i paqes në Evropë, luftënxitës pa skrupuj, interpret ligjor i statizmit më të dëshpëruar, ithtar i liberalizmit dhe i ndërmarrjes private. Mbase do të kalojnë vite, ndofta shekuj dhe për Benito Musolinin do të ketë gjithmonë diçka për të thënë, për të zbuluar. Pra përpiquni për t’u shmangur nga ideologët e rremë, që e kanë përqeshur, nëpërkëmbur, ose në të  kundërtën të disa fanatikëve të frymëzuar nga nostalgjia e përshëndetjes alla romake, të cikët e kanë adhuruar. Nuk duhet të harrojmë se jemi rritur në një periudhë, në të cilën antifashizmi u konsiderua si një besim, si një turizëm, si themeli i republikës të shoqërisë sonë. Në bankat e shkollës, ashtu si përmes informacionit publik, u ngulit ndjenja antifashite, sepse fashizëm do të thotë mjerim, fatkeqësi, urrejtje, dhunë, vdekje.


Fatmirësisht tashmë është në udhë të mbarë një lëvizje e pandalshme e revizionimit të historisë, që na lejon të shohim prapa pa frikë, pa brengë, por me kthjelltësi dhe objektivitet. Fashizmi vdiq në sheshin  Loreto të Milanos më 1945 dhe u varros bashkë me Duçen. Megjithatë shumë ide janë ende edhe sot të vlefshme dhe aktuale. Pak vetë e pranojnë këtë, por disa aspekte të fashizmit e kanë kapërcyer kohën e tyre. Për këtë shkak është e nevojshme një analzië e kujdesshme për Njëzetvjetorin (Ventennio) dhe për gjithçka që ka qenë ideuar, krijuar, transformuar dhe çmuar nga Msuolini. Hegjemoninë fashiste do të  mund ta ndajmë në dy pjesë, në dy periudha të rëndësishme: atë që shkon nga viti 1922 deri më 1938, e pasur me ndryshime të reja, me shndërrime, që krijuan një jetë të re sociale në tërë vendin tonë dhe projektimi i Italisë midis kombeve të mëdha evropiane dhe atë që shkon nga viti 1938 deri në 1945, periudhë e zymtë rëqethëse që e çoi Italinë në prag të humnerës e dënuar  nga Hitleri, nazismi dhe Lufta e dytë Botërore.


Në periudhën e parë mes diskutimesh të qarta dhe manifestimesh folklorike mes një këmishëziu dhe një tjetri, mes pikturimit të “Përshëndetjes alla Duçe” dhe hapit romak, i pakuptueshëm për ditët tona, por i justifikueshëm për atë epokë, paraqitej ajo kohë.


Musolini ka bërë shumë për vete, për venidn tonë dhe ka përdorur veten e tij, me qëllim që të njiheshin meritat e kombit tonë, i cili kishte dhënë një  kontribut shumë të madh në dëbimin e Austrisë dhe shembjen e perandorisë austrohungareze gjatë Luftës së parë Botërore, kundërshtimisht me atë që kishin bërë liderët politikë të qeverisë të mëparshme. Ai i  dha Italisë një dimension ndërkombëtar të paparë qysh atëherë, duke nderuar krerët e shteteve, qoftë  për kortezi, apo për punë, me qëllim demonstrimin e vitalitetit dhe potencialit ekonomiko-shoqëror të kombit tonë. Mbështeti zhvillimin e një politike ekonomike të fortë, duke sjellë në aktivitet arkat e shtetit përmes asaj që kaloi në histori si “Beteja  për grurin”, duke bërë monedhën tonë baras me ato të vendeve  kryesore evropiane, duke shpenzuar për zhvillimin  tonë social, duke garantuar rritjen e aktiviteti rural dhe në veçanti bujqësinë me të famshmen “Beteja për grurin” dhe me rikuperimin e hapësirave të mëdha jopjellore duke i kthyer në toka të kultivueshme përmes  veprave kolosale të njohura në të gjithë vendin, ose më mirë nga një pakicë në “Bonifikimin integral”. Ai u vendos si arbitër absolut në urbanizmin e shumë qyteteve duke u dhënë detyrë inxhinierëve dhe arkitektëve për të projektuar dhe realizuar rrugë të reja, shtëpi, shkolla, kisha, stacione hekurudhore, zyra postale, ujësjellësa, centrale elektrike, porte, monumente, mbase me gusto të  dyshimta për të ngarkuarit me punët e sotme, por është dëshmi e një aktiviteti të ethshëm i destinuar në përmirësimin e kushteve të jetës për  atë epokë. Epokë për ne e varfër, e cila na bënte edhe më të varfër nga konflikti i Luftës së parë Botërore, nga një klasë politike e paaftë dhe nga një unitet kombëtar, që ekzistonte vetëm në letër.


Falë veprave civile dhe gjenisë qytetare të dhënë të Musolinit, kanë mbërritur te ne  uji, dritat, që nuk ishin parë kurrë, erdhën trenat gjithmonë të përpiktë, rrugët, ku më parë s’ishin tjetër veç shtigje gjithë pluhur e baltë. Sigurisht gjihë kjo  nuk u bë e mundur kudo, por në 15 vjet të qeverisjes  fashiste. Musolini ka bërë më shumë nga cilido tjetër para tij, duke realizuar më se 1600 km rrugë hekurudhore dhe asfaltuar më se 16000 km rrugë. Edne sot shumë nga këto vepra publike janë integrale dhe eficente, trashëgimi e padiskutueshme për ekonominë e vendit tonë. Impenjimi i kreut të fashizmit dhe drejtuesve  bashkëpunëtorë të tij, ka patur ndofta konsensusin më të madh social në formulimin e  “Kontratave të para  kolektive kombëtare”, që rregullonin aftësinë punëtore, duke i garantuar atyre trajtim të barabartë, jo më në natyrë siç bënin punëdhënësit e paskrupuj, që si padronë të vërtetë kishin shfrytëzuar deri atë çast punën e krahut vetëm për llogari të vetë, duke kërkuar  punë përtej 10 orëve në ditë me një pagë sa për të mbajtur frymën gjallë. Sigurisht shumë njerëz do të mbeteshin mëdyshas nga këto rreshta, të bindur se lindja e kontratave nacionale ka qenë një lule në aureolën e qeverive të pasluftës, vepra e parë e një soializmi emergjent, por gjithësesi kështu është.


Musolini ishte promotori i Kartës së Punës, këtij dokumenti programatik, i cili hidhte bazat për norma të përgjithshme që do të rregullonin së toku akordet kolektive, kushtet kontratuale. Duçja i fashizmit ishte një socialist me bindje qysh në orët e para dhe shumë nga idetë e tija sociale kanë gjetur vërtetësi në vendimmarrjen e “Nacional socializmit” që ai i dha fashizmit.


Sot kudo flitet në vendin tonë për “Kartën e Shërbimeve” si diçka e shpikur nga qeveritë tona për të garantuar me ligj të drejtat e qytetarëve. Ky pëllumb i ri, siç e kemi parë, e ka origjinën  pak më  lashtë. Por ç’të  thuash për IKSFP (Instituti Kombëtar për Sigurimin nga Fatkeqësitë), (Instituti Kombëtar për Sigurimin nga Sëmundjet), (Instituti Kombëtar për Masat Sociale), të gjitha këto të nxjerra në vitet 23-43, pra filiza të trahëgimisë, të admiruara edhe jashtë shtetit, derisa edhe qeveritë tona të sotme s’kanë mundur dot t’i shaktërrojnë? Sa njerëz e dinë sot nga ata mbështetës të sigurimeve shoqërore, se kjo ide ka qenë ideuar dhe çmuar nga fashizmi? Sa njerëz e dinë se gjthmonë gjatë Ventennios u krijua respektivisht më 1931 e 33 Instituti Mobilar Italian, Instituti për Rindërtimin Industrial me mbështetje bankare, Isntituti i Kredive bankare për t’i bërë ballë krizave të rënda ekonomike që goditën mbarë botën, pra edhe Italinë në vitet 30. Këto institute kanë treguar vleshmërinë deri në ditët e sotme.


Musolini shpërdoroi personalitetin e tij për të bërë githçka midis shtetit dhe kishës katolike, pajtimin e mundimshëm, të cilin askush midis gjithë paraardhësve të tij të shkëlqyer nuk e kishin arritur dot.


 “Pakti Lateranensi”, që më  1929 sanksionoi akordin e ri midis shtetit italian dhe kishës katolike romane, të gjitha këto duhen konsideruar si sukseset e tija personale.


Edhe në  fushën e arsimit, si në atë legjislativ, Musolini, nëpërmjet bashkëpunëtorëve të tij shumë të çmuar  si Xhovani Xhentile, Xhuzepe Botai dhe Alfredo Roko, hodhi firmën e tij për  reformat shumë të rëndësishme, si Reforma Xhentile që hyri në fuqi më 23 qershor 1924 dhe që pati  vlerë në zhvlerësimin e shkollës së vjetër, e cila ende ishte e lidhur me skemat e vjetra të 1800 së  Gabrio Kazatit dalë më 1859 dhe Karta e Shkollës e përpiluar nga Botai që merrej me 29 deklarimet e formimit, mësimit dhe orientimit të të rinjve mes shkollës dhe familjes.


Kodi Roko, siç janë definuar në sintezë të re Kodi Penal dhe i Procedurës  Penale, i cili ristudionte me themel bazat moderne, instrumentet, përmes të cilave shteti duhej të luftonte kriminalitetin. Këto instrumente edhe para ndonjë viti ishin në fuqi.Duçja i italianëve nuk desh të merrte parasysh që aparati ynë ushtarak ishte mjaft i dobët përballë atyre të shteteve kryesore evropiane. Për ne asnjë luftë nuk do të fitohej, qoftë edhe në krah të atij gjerman.Pikërisht bindja e verbërt që kishte për aleatin e “pamposhtur” dhe se lufta e nisur nga nazistët do të përfundonte shumë shpejt, e çoi  Musolinin të shtrëngonte aleancë ushtarake që do ta çonte vendin në katastrofë.Duke u nisur nga vitet 38-39 fashizmi i transformuar në diktaturë të vërtetë dhe Musolini u bë i vetmi interpret autentik protogonist, arbitër absolut i fateve të kombit tonë. Politika e tij u bë e madhe si ai vetë dhe e tëhoqi drejt vendimeve të rrëmbyera e të nxituara.


Ai u vetëbind se gjithçka ishte e lejuar për të në emër të kombit, të Italisë që ai e donte aq shumë dhe për të cilën nuk do të hezitonte edhe të vritej.


Pushteti i pakufishëm e mori atë për dore dhe ai nuk hezitoi të sakrifikonte mijëra djem në luftë për të cilën besonte shumë dhe se ishte i bindur që do t’i sillte vendit të mira të mëdha. Me atë zjarr të padiskutueshëm oratorie dhe me aftësinë e jashtëzakonshme, me shfrytëzimin ose më mirë në shpikjen e një propagande të studiuar deri në art, Musolini  mundi të bindë masat se  mbështetja e kësaj lufte të shkurtër do t’i sillte  kombit të mira dhe prestigj pas fitores. Pra, ai ishte i bindur për forcën e armëve dhe mjeteve të luftës të Rajhut të Tretë, se lufta  ishte një punë me kosto të ulët. Nga ana tjetër bashkëpuëntorët e tij të ngushtë nuk patën aftësi ose forcë për ta bindur, as edhe ai midis tyre, që e dinte se aparati  ynë ushtarak nuk do të ishte i aftë as për një luftë të shkrutër. Por as njerëzit, as tërë kombi nuk kishte shkak për të dyshuar në fjalët e Duçes, sepse ai gjithmonë i kishte mbajtur premtimet e dhëna gjatë atyre 15 vjetëve të qeverisjes.Pas mossukseseve të para nisën të  minojnë ndjenjat fashiste të italianëve. Lufta po zgjaste më shumë nga sa ishte  parashikuar dhe shumë të rinj të nisur në luftë nuk u kthyen më. As edhe fjalët e vagëllimta të Duçes për një fitore përfundimtare nuk bindën më askënd. Ndjenja fashite  u lëkund, ndofta Musolini s’është më ai i pari. Dhe si me magji të 50  milionë fashishtët  u transformuan në antifashistë, siç u shpreh më pas Uiston Çërçilli.


Por ky është një aspekt tipik i karakterit tek ne italianët, të aftë, që për një kohë të shkrutër të rrethojnë me aureola lulesh dikë dhe pastaj po për një kohë të shkrutër ta shkatërrojmë, duke e hedhur në humnerën më të thellë. Kurrë në historinë tonë nuk do të ekzistojë një figurë kaq kontradiktore, kaq e dashur  dhe kaq e urryer.  Gjithçka te Musolini është  kontrdiktore dhe ndofta  për këtë do të vazhdohet të shkruhet pa fund. Musolini e pagoi shtrenjtë kontradiksionin e tij i varur nga këmbët në Sheshin Loreto të Milanos i lënë në mes të publikut i poshtëruar pa i bërë gjyq të rregullt.

Përgatiti  Bardhyl Myftiu

U zhvillua festivali i interpretuesve të këngës qytetare beratase

Në pallatin e kulturës “Margarita Tutulani” qendra kulturore Berat, më 3 dhe 4 qershor 2006, organizoi festivalin e interpretuesve të këngës qytetare beratase, me pjesëmarrjen e 14 këngëtarëve konkurues.


Kjo veprimtari pati për organizator drejtorin e qendrës kulturore z. Shpëtim Dyrmishi, udhëheqës artistik z. Avram Buda, mjeshtër vokali këngëtarin e njohur Dhimitër Dushi, regisor Ylli Mestanin, skenograf Klement Mbricën, libretist Ibrahim Cjapin, inspektor skene Petrit Seitaj dhe mjeshtër të dritave dhe të fonisë Roland Riko.


Dashamirët e këngës qytetare beratase e mirëpresin kurdoherë ngjitjen në skenë të perlave të krijuara në vite dhe shekuj nga krijuesit popullorë. I tillë ishte edhe interesi i tyre në këto dy net të këtij festivali.


Sipari  u hap nën tingujt e këngës aq të njohur beratase “Çupë thyej ato gjilpëra”, duke na prurë në këto ditë të freskëta qershori ngrohtësinë e stinës së dasmave, çka tregon për një gjetje të bukur nga ana e regjisorit Ylli Mestani.

Më pas e mori në dorë shfaqjen prezantuesja e gjetur e festivalit Egentela Lapardhaja.

Grupi i solistëve doli në skenë me këngën përshëndetëse “Ky Berati vend i bukur”. Më pas vazhdoi konkurimi.

Konkurimi nisi me këngëtaren më të re,  Irisi Dardha, që solli me zërin e saj të brishtë këngën e luleve,  të veshjeve pranverore të vajzave, “O erdh behari, çeli molla” . 


Pas kësaj u ngjitën në skenë njëri pas tjetrit këngëtarët: Sajmir Mujollari me këngën “Mora mandolinën”, Marsela Dushi me këngën “Po të pres te pragu i portës”, Shyqyri Hajro me këngën “30 ditët e Ramazanit”, e rikthyera në skenë Yllka Bega me këngën “Odë e vogël me gëlqere”, Alket Sadushi me këngën “M’u ke ura me dërrasa”, Ariola Bregu me këngën “Trëndafil i bukur shumë”, Ajet Caushi me këngën “Nëpër shtyllat e telefonit”, Olsa Spata me këngën “Trëndafili çelës”, Hyrie Saraçi me këngën “Kur më del karshi”, Kujtim Babunja me këngën “Edhe gurët e sokakut”, Petrit Berisha me këngën “Ç’më zu’ ferra këmbën”, Ludmilla Baballëku me këngën “Jam bandill e trim i fortë” dhe Kozma Dushi me kolazhin e këngëve “Kur hyj në Mangalem”, “Mora mandolinën” dhe “Odë e vogël me gëlqere”.


Koncerti u përshëndet nga këngëtari Dhimitër Dushi me këngën “Mora përpjetë kalanë”.


Shumë nga këngët e dhëna në këtë festival u shoqëruan edhe nga pjesëtarë të grupit të këngëtarëve.


Në fund juria e përbërë nga Lorenc Qafa, Fatbardh Dervishi dhe Dhimitër Dushi, nderoi me çmim të parë këngëtaren Ludmilla Baballëku, me çmim të dytë Kozma Dushin dhe me çmime të treta Hyrie Saraçin dhe Petrit Berishën. 

Edhe pse udhëheqësi artistik si nismëtar i këtij festivali,  kishte bërë një punë për t’u çmuar, për mendimin tim, që të vihet në rrugë të mbarë dhe të përvitshme kjo veprimtari muzikore, duhen marrë disa masa të tjera organizative.

Së pari, me që barrën e organizimit e kishte qendra kulturore, është e logjikshme që kjo qendër, me që është një veprimtari e madhe për qytetin, nuk duhej t’ia linte barrën një muzikanti nismëtar siç ishte z. Avram Buda, por të ngrinte një grup pune dhe për këtë qëllim (le të shërbente përvoja e Festivaleve Kombëtare të Këngës Popullore), nën drejtimin e drejtuesve të muzikës të kësaj qendre,  Lorenc Qafa dhe Altin Metohu, se asaj i takonte përgjegjësia, dhe këta të merreshin me organizimin dhe përgatitjen e festivalit, me kontrollin dhe forcimin e  kërkesave për ruajtjen e vlerave interpretuese të këngëve qytetare beratase.

Së dyti, gjatë këtij festivali, në punën organizative u vu re edhe një e metë që duhej të shmangej qysh në përgatitjen e tij. Këngëtarët e rinj dhe këngëtarët e vjetër nuk u nisën nga i njëjti start garimi. Të rinjtë nuk kishin këngë të hedhura në disqe, kurse të vjetrit e patën këtë mundësi. Që të viheshin në kushte të barabarta duhej që të gjithë pa përjashtim të këndonin direkt në skenë. Dhe kjo do të ishte më e bukura, sepse do të mbartte edhe emocionet e këngëtarëve.


Së treti, në ndarjen e katër çmimeve duhej të kishte një ndarje më të drejtë, duhej, të paktën, njëri nga çmimet t’i jepej këngëtarëve të rinj. Sepse edhe ata kanë nevojë për vlerësim dhe për nxitje. Dhe e meritonin. Dua me këtë rast të përgëzoj paraqitjen shumë të mirë të këngëtarëve Olsa Spata, Marsela Dushi, Ariola Bregu, Sajmir Mujollari dhe Irisi Dardha.


Dhe së fundi, që ky festival të marrë përmasa të reja dhe më dinjitoze, duhet që të mos mbetet brenda kuadrit të këngëtarëve beratas, por të organizohet me pjesëmarrjen e këngëtarëve nga të gjithë trevat shqiptare. Kjo jo vetëm që do të zgjerojë përhapjen e këngës popullore beratase, por do të vulosë edhe autorësinë e shumë këngëve që kanë filluar të këndohen në vende të tjera, jashtë qytetit tonë dhe me tekste të deformuara.


Këto vërejtje le t’i mbeten së ardhmes.  




Ifalënderoj organizatorët e këtij festivali për kënaqësinë që na dhuruan.
Agim Mehqemeja

Festivali i këngës, apo karnavali i këngës
Jo pa qëllim në titullin e këtij opinioni kam përdorur një përkufizim disi të vrazhdë  që të bën të mendosh dhe pse jo të analizosh një veprimtari të organizuar së fundmi në qendrën kulturore Berat.


Personalisht jam për të mbështetur dhe përkrahur çdo nismë artistike e ardhur kjo nga individë apo grup individësh, por në radhë të parë do të vija mbi çdo pëlqim vetjak, cilësinë artistike dhe një sërë kërkesash që vijnë prej saj.


Prej disa kohësh në qytetin tonë po ndodhin disa gjëra të çuditshme që në shikim të parë të lënë një shije të hidhur dhe po t’i hysh  dukurisë pak më në thellësi me keqardhje do të vëresh se disa gjëra kanë shije edhe më të keqe.


Një shprehje  e urtë e popullit tonë thotë: “Peshku prishet nga koka”. Kjo thënie është aq e vërtetë, sa nuk ka person me dy para mend ta kundërshtojë.


Në mbledhjen për aprovimin e buxhetit vjetor të muajit mars, këshilli bashkiak i qytetit tonë, me nxitim dhe në mënyrë aspak transparente (që do të thotë tinëzisht), miraton në përbërje të buxhetit një projekt muzikor me shumën 350 000 lekë të reja dhe një grup të këngës popullore me 400 000 lekë të reja (të kamufluara nën llogarinë e orkestrës simfonike dhe bandës frymore.


Në vështrim të përgjithshëm gjithkush mund të pyesë: ç’të keqe ka kjo? Këshilli bashkiak po financon për kulturën dhe artin në qytet. Po ku qëndron thelbi?


Projekti i financuar nga këshilli bashkiak titullohej “zërat e rinj të këngës popullore”. Por a u  realizua i tillë? Cili është roli i këshillit të kulturës në bashki dhe a e dha  okejin ky këshill?


Qendra kulturore artistike ka në organikën e saj dy specialistë muzike, ku njëri mbulon spektaklet dhe tjetri aktivitete të muzikës klasike, të kultivuar dhe asaj popullore. Si ta kuptojmë nxitimin e pajustifikuar  të këshillit bashkiak që pa asnjë  konsultim me komisionin e kulturës në bashki apo edhe me specialistët e muzikës e aprovon këtë projekt? Si ta kuptojmë nxitimin e ish-drejtorit të qendrës kulturore që në momentet e fundit të qëndrimit në atë post, pa u tharë akoma boja e firmave të këshilltarëve, nënshkruan një kontratë me hartuesin e projektit? Çdo gjë ligjërisht është e kopsitur.


Po profesionalisht e moralisht?


Personi që përfiton shumën e akorduar të projektit nuk ka asnjë shkollim profesional muzikor, përveç një kursi 2-mujor që zhvillohej për amatorët.


Atëherë si është e mundur që këtij personi i jepet kjo shumë dhe orkestrës frymore  i mohohet paraqitja në festivalin e orkestrave frymore që organizohet në javën e parë të qershorit në Sarandë? Kjo orkestër frymore është nga më të vjetrat në Shqipëri dhe pjesëmarrja në këtë  konkurim do t’i jepte nder edhe më tepër qytetit tonë.


Si është e mundur që një autodidakt të krahasohet profesionalisht me këta të dy specialistë muzike të arsimuar maksimalisht dhe me përvojë pune të pamohueshme?


Për më tepër: këto lloj veprimtarish zhvillohen detyrimisht nga institucionet përkatëse duke angazhuar edhe specialistë të mirëfilltë të kësaj fushe.


Por ky ish-drejtor mediokër, pa vizion dhe i paaftë bën të tilla përzgjedhje.  I paaftë të menaxhojë artistikisht dhe financiarisht këtë institucion duke e zhytur në kolaps financiar, por plotësisht i aftë për intriga dhe kulisa.


***

Që prej  25 vjetësh rregullisht unë kam marrë pjesë dhe marr akoma në formacionet instrumentale të qytetit dhe gjininë e këngës e njoh mirë. Normalisht nuk më pëlqen që një këngë e Beratit deformohet nga ata që nuk  e njohin atë, por nuk do t’ia lejoja askujt e aq më pak një të vetëquajturi muzikant. 


Kjo që pamë këto dy ditë  ishte pa e tepruar një katrahurë e këngës, një maskaradë e vërtetë. Çdo këngë ka një identitet të pamohueshëm dhe cënimi i këtij identiteti pothuaj e asgjëson atë. Për dy net rresht dëgjuam 15 këngë, ku veç titullit dhe fjalëve të tekstit asgjë  nuk ishte këngë beratase. Kënga beratase i ka rezistuar kohës dhe ka ardhur në ditët tona e veçantë, e thjeshtë, plot ngjyra dhe melodi.


Të gjithë kujtojmë këngët e festivaleve në RTSH që pothuaj janë harruar. Por a duhet të ndodhë kështu me këngën beratase? Një gjë është e sigurtë, që po të vemë dorë mbi të në emër të “modernizimit” dhe “zbukurimit”, humbjen e saj do ta bëjmë të pashmangshme.


- Introduksione të deformuara gati-gati të shëmtuara.


- “Aranxhime” apo “orketracione” të gatshme të organos.


- Harmoni tërësisht e pasaktë dhe në emër të “modernes” plotësisht e papranueshme.


- Faktura ritmike të papërshtatshme.


- Disa këngëtarë kënduan “live” me orkestrën në disk dhe disa të tjerë me superpozim.


- Orkestra gjatë gjithë shfaqjes shërben si dekor statik (domethënë bëri sikur luajti).


Kënga beratase është e bukur, zotërinj. Dhe është pikërisht ky pasion dhe kjo dashuri për të që i bën njerëzit në sallë të duartrokisin,  por jo niveli mizerabël i ekzekutimeve


Bashkia jonë është me buxhet të vogël, por që edhe ato pak lekë të taksapaguesve të investuara në kulturë, të na pillnin të tilla  pseudofestivale këtë nuk do ta dëshironte asnjëri, përveç interesave të ngushta klienteliste të ndonjë ish-drejtori, ndonjë  ish-zyrtari apo  të ndonjë këshilltari bashkiak që buxhetin për kulturën i shpërndan si ta kenë pasurinë e babait. Nëse këto fonde do të ishin ndarë  me nikorqillëk, shuma e destinuar për këtë “aktivitet do të mjaftonte që edhe orkestra frymore të paraqitej në festivalin kombëtar në Sarandë, por edhe teatri i spektakleve të shkonte në festivalin e humorit që organizohet në Vlorë.


Zotërinj, anëtarë të komisionit të kulturës në bashki; zotërinj, këshilltarë të këshillit bashkiak, vlerësoj personalisht ndihmën dhe mbështetjen që ju i keni dhënë dhe i jepni artit  dhe kulturës, por gjithashtu kam edhe rezervat e mia. Roli juaj duhet të jetë i padiskutueshëm.


Megjithatë po e përfundoj këtë shkrim duke përmendur shprehjen: “Jepini Çezarit atë që i takon Çezarit”


Vlerat e mirëfillta artistike i përçojnë, i pasurojnë dhe i kultivojnë pikërisht ata që nisur nga  shkollimi, përvoja, arritjet, që shumëkush i quan “specialistë”. Integrimi në Evropë vjen duke respektuar identitetin kombëtar dhe ky identitet vlerash muzikore nuk duhet shkelmuar.

Arjanit Qafa, 

mësues në shkollën e muzikës, 

Berat

Shën Nikodhimi, shenjti i harruar i Beratit
HISTORIA
Jo të gjithë qytetarët e dinë se Berati ka një shenjtë me emrin Shën Nikodhimi

Deshmori i shenjtë i Krishtit Nikodhimi ishte nga Vithkuqi i Korçës. Ai kishte ardhur në moshë të re në qytetin e Beratit dhe kishte ushtruar në këtë qytet mjeshtërinë e rrobaqepësit. Nikodhimi ishte martuar tri herë dhe të trija gratë i kishin vdekur njëra pas tjetrës. Pas këtyre fatkeqësive ai po mendonte të merrte gruan e katërt, por feja ortodokse nuk e lejonte dhe nuk e kurorëzonte gruan  e katërt. Në këto kushte Nikodhimi i ngacmuar nga i ligu, i cili kërkonte humbjen e njeriut, bëri një gjë të frikshme. Një përfaqësues i shtetit turk kishte marre si shërbëtore një vajzë të krishtere shumë të bukur. Për t’u marrë vesh me aganë turk, Nikodhimi i dërgoi mblesë nga ana e tij që t’ia jepte vajzën shërbëtore dhe të kryenin martesën civile. Turku me qëllim që t’u trasmentonte të krishtereve fenë e tij edhe pse donte ta mbante për vete skllaven, vendosi t’ia japë, vetem me kusht që Nikodhimi të mohonte besimin e tij të krishterë. Nikodhimi i dehur nga dashuria trupore nuk e quajti aspak pengesë një gjë të tillë dhe e pranoi ftesën e turkut duke bërë pohimin e turpshëm me të cilin përbuzi perëndinë dhe shpirtin. Në këtë mënyrë ai ra viktimë e pasionit të ulët të epshit duke i thirrur  gjindjes (popullit) me zë të lartë “Jam Agarinos dhe s’jam më i krishter…”. Në një nga ditët duke ardhur në vehte Nikodhimi mendohet me hidhërim të madh për atë që kishte bërë … Psherëtin dhe vajton me dhimbje për humbjen e shpirtit të tij duke thënë: “Si e pranova errësirën dhe u ndava nga drita , apo demonët do më shtyjnë në zjarrin e pashuar të ferrit?”. Këtë vajtonte Nikodhimi duke nxjerrë lot të nxehtë nga sytë. Në këto kushte të pendesës ai dërgon djalin e vet në malin e shenjtë dhe kur mori vesh që ai veshi formën (uniformën) e shenjtë u gëzua pa masë. Pas kësaj ai mblodhi pasjen e tundshme dhe të patundshme, iu ndau disa të holla të vobektëve për shpetimin e shpirtit të tij dhe shkoi në Malin e Shenjtë.  

Sakrificat në Malin e Shenjtë ATHOS                                                          


Në Malin e Shenjtë Nikodhimi gjeti një Nun (at shpirtëror) dhe pasi i tregoi atij mëkatet që kishte bërë, plaku besëmirë e mori dhe e këshilloi duke i thënë se çdo mëkat do të shlyhet këtu me kusht që besën, mendimin dhe shpirtin t’ia japë Zotit Jezus Krisht. Pastaj Nikodhimi u bashkua me asketët e Shën Anës duke veshur formën e shenjtë dhe e dorëzoi veten te shpirtërori at Filotheu, i cili i mësoi rregullat, kanonet dhe të gjitha ushtrimet e jetës askete, të cilat ai i përmbushi pa hezitim dhe menjëherë filloi të agjerojë, duke vringëlluar (ndenjur pa gjumë), duke u falur, duke lexuar dhe shkruar etj. Duke parë Nikodhimin që hante pak bukë, pinte pak uji, duke skllavëruar trupin duke skllavëruar çdo gjymtyrë të tij. Bshkëluftuesit e tij asketë dhe fqinjët e tij çuditeshin dhe e admironin duke parë durimin e Nikodhimit, në mundimet e trupit të tij. Në Malin e Shenjtë Athos, Nikodhimi ndënji tre vjet. Zoti shikonte  kriaturat e tij, pendimin e sigurt, lodhjet, vuajtjet e trupit të tij për në parajsë duke u gjunjëzuar te virgjëresha hyjelindëse e të birit të saj, për të forcuar, fuqizuar martirizimin, për të imituar pësimet e tij, duke derdhur gjakun e tij jetëdhënës në kryqin për shpëtimin e tij, racën njerëzore etj. Pasi me emrin e Atit, Birit dhe Shpirtit të Shenjtë piu potirin (gotën) që ishte më e fortë se uthulla, Zoti do t’i sillte gëzim dhe ëmbëlsi jetëdhënse Nikodhimit.


Nikodhimi pasi vajti tek nuni i tij me bekimin e etërve të shenjtë, u nis nga Mali i Shenjtë dhe mbas disa ditësh arriti në Berat.

Jeta e Nikodhimit pas kthimit në Berat

Sipas dorëshkrimeve mendohet që Nikodhimi të jetë kthyer në Berat në vitin 1714 (por mund të jetë edhe viti 1709, ose viti 1722). Pasi u kthye në Berat, Nikodhimi shkoi në dyqanin ku më parë kishte ushtruar mjeshtërinë e rrobaqepësit. Disa turq kur e panë Nikodhimin  me rroba murgu, u habitën dhe bisedonin mes tyre duke thënë: “Nuk është ky ai që mohoi Krishtin, po ky ka prapë mendimet e Krishtit …” Shenjtori Nikodhim iu përgjigj kureshtarëve:  “Unë jam dhe jo tjetër, unë që u gënjeva prej jush, por tani qoftë larg që të mohoj Krishtin, bashkë me Krishtin do të rroj dhe për atë do të vdes”. 


Ata kur degjuan këto fjalë të guximshme nga shenjti,  shkuan te guvernatori. 

Martirizimi

Martirizimi është pjesa e vuajtjeve të shenjtit. E hedhin nga pallati poshtë kalasë, por ai bije në këmbë dhe u ngjit serish në kala për t’iu paraqitur guvernatorit. E rrahin, e heqin zvarrë duke e kapur prej flokësh dhe gjymtyrësh, e rrihnin me shkopinj, e godisnin me gurë etj, sa që, prej trupit të tij rridhnin rrëke gjaku. Por dëshmori i shenjtë i duronte plagët me trimëri dhe falej me veten e tij. Sipas gojëdhënave atë ditë kur po mundohej dëshmori i shenjtë Nikodhim, në Berat kishin ardhur pleqësitë e fshatrave Sinjë, Paftal dhe Sadovicë për të mohuar krishtërimin, por kur panë deshmorin e shenjtë Nikodhim që duronte me trimëri mundimet dhe me zë të lartë lavdëronte emrin e Krishtit u kthyen në fshatrat e tyre pa plotësur qëllimin për të cilin kishin ardhur dhe kështu këto fshatra të Shpiragut ruajtën si besim të tyre krishtërimin. Pasi provuan torturat më të egra ndaj dëshmorit të shenjtë  Nikodhim, për tri ditë rresht, duke vazhduar edhe për dy ditë të tjera dhe ku u bindën se ai ishte bërë i krishter, njësh me Zotin dhe Perëndi Jezu Krishtin, torturuesit në 10 korrik 1714 i prenë kryet  me shpatë. Sipas gojëdhënave, guvernatori i befasuar nga qëndresa e shenjtë Nikodhimit pas torturave që atij iu bënë, mendoi që ta falte, por iu druajt pjesës fanatike dhe rrezikut që përbënte një veprim i tillë për të tjerët, ndaj dha urdhër që ta ekzekutonin me prerje koke. Më pas guvernatorit iu dha një shumë të hollash për të marrë lipsanin (trupin e vdekur) të deshmorit të shenjtë Nikodhim dhe me himne dhe psalma e varrosin në një arkë në kishën e Zonjës  Shën Mëri të lagjes “Mangalem”,  si thesar shumë i çmueshëm i besnikëve. Në kishën e Shën Mërisë trupi i deshmorit shenjtor Shën Nikodhim qendroi deri në periudhën e lufes Italo-Greke.Në këtë periudhë rruga që të çonte për te kisha e Shën Mërisë ishte e ngushtë aq sa mund  të  kalonte vetëm një mushkë e ngarkuar, ndaj për arsye ushtarake kjo rrugë u zgjerua sa që aty më pas kalonin autokolonat ushtarake dhe kisha u kthye në një kishëz aq sa është edhe sot. Lipsani i deshmorit të shenjtë Nikodhim u shpërbë dhe eshtrat e trupit të tij u morën nga njerëzit, të cilët i vinin në gji për t’u sjellë fat, ndersa koka e tij u muar dhe u vendos  në Kishën e Shën Mëhillit. Në këtë kishë koka e Shën Nikodhimit qëndroi deri në vitin 1967, kohë kur u prishën kishat në të gjithë vendin.

KUSH E MORI DHE KU  U FSHEH KOKA E SHËN NIKODHIMIT

Sipas traditës kishtare njëherë në një apo dy vjet bëheshin zgjedhjet e pitropëve (kujdestarëve të kishës), të cilët jepnin dhe merrnin në dorezim çdo material kishtar. Midis materialeve të tjera kokën e Shenjtë të Nikodhimit në vitin 1967 e mori psalsi Lili Koçi, i cili e fshehu në murin e shtëpisë. I biri i Lili Koçit, Llazari, që kujdesej pas vdekjes së të atit për kokën e Shen Nikodhimit, e nxori atë për litoni nga muri ku ishte fshehur në ditën e Shën Nikodhimit më 10 korrik të vitit 1991 dhe aktualisht, kjo kokë ndodhet në shtëpinë e Llazar Koçit, i cili banon në lagjen “30-vjetori”. 


Në çdo 10 korrik, ditën e faljes së Shën Nikodhimit, koka dërgohet në kishën e Shën Mëhillit dhë më pas ajo prapë meret po nga ruajtësi i saj për periudhen kohore 1967-1991, Llazar Koçi. Pas 101 vjetësh nga dita e vdekjes së Shën Nikodhimit, në vitin 1815, u bë nga zejtaria e kuinxhinjëve beratas kutia e argjendtë me peshë 755g dhe që nga ky vit koka e dëshmorit Shën Nikodhimit të Beratit ka qenë e ruajtur në këtë kuti të argjendtë. 


Përpara kokës së shenjtit Nikodhim janë përulur dhe falur Primati Botëror Bartholomeu, Kryepiskopi i Shqipërisë si dhe kryetari i keshillave botërorë të kishave Dr.Prof.Anastasi. Gjithashtu pranë kokës së Shën Nikodhimit, sipas përfaqësuesëve të mitropolisë vijnë për t’u falur edhe dhjetëra besimtarë ortodoksë nga vendet fqinjë. Dhespoti i Beratit Ignati e fal këtë ditë në çdo 10 korrik. 


Në këtë ditë  besimtarët falen para kokes së shenjtorit Nikodhim duke u përulur para saj dhe duke  e puthur atë.                                                                                                             

 Abedin KAJA

Jorgji BENDI

Mësuesi i letërsisë

Edhe sot e kësaj dite e sjell ndër mend me dhimbje atë çast të padëshiruar, që nuk e dimë si mundëm ta përballonim.
*


Ishte vera e vitit 1954. 


Me një grup shokësh u ulëm për të drekuar në një nga restorantet e plazhit të Durrësit. 

Na vjen pranë për të marrë porosinë një burrë mesatar, me syze me skelet të hollë metalik në ngjyrë floriri.


Mbetëm si të ngujuar. 


Ishte ai, mësuesi ynë i letërsisë, Mark Dema. Si s’e dalluam më parë që ta kishim shmangur këtë përballje jo të padëshiruar,  po të pamundur? Ishte punësuar si kamerier pas dënimit të tij politik.


Kur nxori bllokun e porosive, m’u duk sikur nxori “Juvenilien” e Mjedës, atë libërth të vogël me kopertinë të kuqërremtë që e mbante gjithmonë me vete,  që të na recitonte ashtu siç dinte veç ai të na i sillte Mjedën të gjallë në klasë.

Dhe në zërin e tij ndjeva zërin e Mjedës:


“Por vaj! se i dimën tjetrë


Paske, o bylbyl i shkreti;


Pa da ty zemra t’ treti


Mbas vajit që t’ rrethon.


Me lulzim t’ vet prendvera


Ty s’ ta përtrin gazmendin,


Jo kurr s’e njifke shendin,


Bylbyl, që po vajton...”

Në këto vargje të Mjedës që më erdhën ndër mend atij çasti, s’di pse m’u zbulua drama e tij.


Pse të ndodhte kështu? Si kishte mundësi që ai mësues zëëmbël, një rrëfimtar i shkëlqyer, që edhe gramatikën dinte ta fuste të hullinë e fantazisë për të na mbajtur gjallë interesin për mësimin e saj dhe për të na bindur se edhe ajo dije ishte e domosdoshme për çdo qytetar dhe, në veçanti, për çdo nxënës?


Vetëm një vit e patëm mësues të letërsisë në klasën e parë të shkollës pedagogjike. Pas një viti, më 1952, e transferuan në gjimnazin e Durrësit. Ai mësues me kulturë, nuk mund të pajtohej me rregullat e ngurta të shkollës. 


Hartimet i dëshironte të mbështeteshin në fantazinë krijuese të nxënësve, që të mund të shpalosnin botën e tyre të brendshme ashtu si e kuptonin dhe si e ëndërronin ata. Po pikërisht kjo nuk u pëlqeu zëdhënësve të diktaturës. Gjetën shkak në formulimin e një teme që, sipas tyre, binte ndesh me ideologjinë e partisë. Me sa morëm vesh, tema e hartimin që u bë shkak i dënimit të tij, kishte pak a shumë një formulim të tillë: “Ashtu si kultura të përkul shpirtin (nëkupto: të jep formë, të formon si njeri), paraja të përkul trupin (nëkupto: ta robëron shpirtin)”. Dhe për kaq duhej të vlerësohej si njeri i rrezikshëm ku mësues dhe të dënohej?!

Si mori porosinë, u largua ashtu qetë-qetë pa i ngritur sytë. 


Nuk na njohu?... Sigurisht që na njohu... 

M’u duk atij çasti  se desh të na drejtohej si dikur: “E ç’kemi, beca?” Se kështu na drejtohej me përkëdhelje. 

Po ai nuk na foli. Sigurisht që t’i qëndronim larg syrit vëshgues të atyre që e ruanin. Sytë iu veshën. Ndoshta edhe ndonjë pikë loti iu rrokullis si pa dashje. 


Edhe ne u rrëmbushëm. 


Me zemër të tronditur, në respekt të mësuesit tonë të nderuar, u ngritëm dhe e morëm vetë porosinë.


Ishte një drekë shijehidhur.


U ngritëm. E kërkuam me sy mësuesit tonë kamerier për ta përshëndetur për së largu. Por nuk na e zuri syri askund. Kush e di ku rrinte dhe na shihte i tronditur dhe na uronte gjithë të mirat. 
Fabul Satirike

Një sëmundje që kurohet duke ngrënë bar!
Dy qenë me bindje të ndryshme partiake, u takuan një ditë në lulishten e qytetit dhe nisën të debatonin duke i lehur njëri-tjetrit:


- Hë more i uruar! Edhe tashti që koshat e plehrave janë plot me kocka, ti vete e na ha bar!?- qeni me bindje demoktare qortoi atë me bindje komunsite.


- Po ti nuk paske punë tjetër, por më gjurmoke mua?- donte t’i shmangej qeni komunist.


- Mua rastësisht më ra rruga këtej, por kur të pashë ty duke ngrënë bar, mendova se ju komunistët po ktheheni në kafshë barngrënëse,- ia ktheu qeni demokrat.


- Jo për ideal e ke gabim! Nuk është ashtu si mendon ti!- kundërshtoi qeni komunsit.


- Për cilin ideal e ke fjalën? Apo për atë të barit? -e kundërpyeti qeni demokrat.


- Po jo, more shok i dashur, nuk është ashtu si thua ti! Ne komunistët e rinj, nuk jemi si paraardhësit tanë, të cilët për kryeneçësinë e tyre pranuan të hanin bar. Ndërsa ne jemi krejt ndryshe nga ata. Që do të thotë se ne do të  ndërtojmë një të ardhme bashkëkohore e integruese,- fliste me mburrje qeni komunist.


- Fakti që unë të gjeta duke ngrënë bar, do të thotë se ju komunistët vetëm premtime bosh bëni, sepse e keni të vështirë të shkëputeni nga e kaluara juaj. Siç duket ju tërheq më tepër shija e barit,- këmbëngule në opinionin e tij qeni demokrat.


- Më fal, vëllaçko! Më duket se bashkë jemi keqkuptuar. Është e vërtetë që ti më gjete duke ngrënë bar, por kjo s’do të thotë që ne komunistët ushqehemi duke ngrënë bar. Por sa për dijeni unë këto ditë kam patur probleme me shëndetin. U vizitova te një mjek popullor, i cili më këshilloi që unë të kurohem duke ngrënë bar dhe unë atë po bëj,- u shpjegua qeni komunist.


- Aha, e mora vesh, “sëmundje kronike”, mungesë imuniteti që kurohet, vetëm duke ngrënë bar! Të shkuara, o vëlla komunusit!- Uroi qeni qenin. Mbas këtij dialogu qeni demokrat u largua qetë-qetë nga lulishtja.

Enver Troka
Shqetësimi ynë për futbollin


Sa më shumë ditë të kalojnë aq më shumë rritet shqetësimi i tifozëve për  futbollin e “Tomorit”. E themi këtë sepse, nëse duhet të ketë ekip që fill pas përfundimit të kampionatit të fillojë nga puna për të ardhmen, ai duhet të jetë “Tomori”. 


Dhe këtë e kupton çdo tifoz, sepse e ka të qartë se si e qysh ka ecur “Tomori” dhe si ishte përfundimi. Ishte një kampionat që do të mbahet mend ashtu si kampionatet e pasuksesshme të viteve 1956, 1968, 1994, kur “Tomori” ka dalë nga kategoria.

Me sa duket punët do të fillojnë pasi të përfundojë botërori

Siç po duket, punët me ekipin e “Tomorit” janë  lënë për më vonë, pas përfundimit të kampionatit botëror.

E kam të qartë se jemi në periudhën  e pushimeve të futbollistëve, por fjalën e kam gjetkë, tek punët e tjera të mëdha e të vështira që e presin “Tomorin” për kampionatin e ardhshëm, siç është organizimi i  merkatos së re, infrastruktura sportive, objektivat e reja, tek ajo shoqëri aksionere pa kurrfarë  kontributi, apo tek fakti se si do të sigurohet presidenti i ri etj.


Ka shumë ekipe që kanë patur rezultate shumë të mira në kampionat, kanë filluar nga punët për të ardhmen.


Për ta mbyllur këtë shkrim them se kampionati botëror ka punët e veta e ne duhet të kemi punët tona, ai nuk duhet të jetë pengesë për punët që kemi për t’u bërë.


Dhe kjo duhet në radhë të parë të kuptohet, sepse, nëse nuk ndodh kështu, atëherë nuk ka se si të vlerësohet.

Ta korrim ne, atë çka mbjellim

Lexova në gazetën  “Lajmëtari” që ekipi “Tomori”, U=16 doli kampion. U gëzova shumë. I përshëndes këta futbollistë dhe trajnerin e tyre.

Megjithatë, seç kam një shqetësim, kur mendoj se edhe disa vite të kaluar ekipet e para të të rinjve dhe të rinjtë e “Tomorit” edhe pse kanë  patur rezultate të mira në kampionat dhe janë përbërë nga të rinjë të talentuar, përsëri këta nuk po i shikojmë të aktivizohen me ekipin e futbollit “Tomori” të rritur.


Kuptohet që mbas suksesit të kampionateve, me talentet nuk tregohet kurrfarë kujdesi për t’i afruar në ekipin e të rriturve, për t’i trajtuar, nxitur e stimuluar. Kjo ka bërë që ata duke mos gjetur ambjent të ngrohtë të largohen dhe të shkojnë e aktivizohen në ekipe të  tjera. Si rrugëdalje nga kjo, veprohet duke blerë futbollistë nga klubet e tjera që nuk dihet se çfarë niveli kanë.


Kështu nuk ecet më. Duhet të ndryshohet metoda e punës që atë çka mbjellim ta korrim ne!

Lapardhaja ripërtërin traditat sportive
Lapardhaja diku fshati i nismave dhe i aksioneve masive fizkulturore sportive, i rezultateve të larta në veprimtari lokale e kombëtare, e jetës së gjallë e të larmishme sportive, pas vitit 1990 pësoi rënie të ndjeshme. Pati veprimtarë, si veterani  Laver Jaupi që e shqetësonte kjo gjendje. Ai bënte përpjekje që në Lapardha sporti të mbijetojë.


Vitet e fundit, veçanërisht në këtë vit, ka filluar të gjallërohet jeta sportive që të kujton Lapardhanë e dikurshme. Kjo ka ardhur edhe si rezultat se po punohet që të aktivizohen më shumë fëmijët dhe rinia shkollore ku është për t’u vlerësuar ndihmesa e zëvendësdrejtorit të shkollës Joli Papa.


Javën e kaluar në qendrën sportive të Lapardhasë u ndez  një veprimtari e bukur sportive  që u ndoq nga sportdashës të shumtë. Veprimtaria bëri jehonë. Ajo shënoi hap të suksesshëm për vazhdimësinë e jetës sportive në Lapardha. Ishte frut i bashkërendimit të veprimtarive të sportit të fshatit dhe sportistit të gjithanshëm të këtij fshati Lefter Maliqi, ish-kandidat për deputet i LSI-së.


Lefteri i pushtuar nga sedra sportive e dashurisë për vendlindjen, si gjithmonë energjik e optimist, u zotua për një jetë më të mirë, për një sport që do të jetë prezent në jetën e përditshme të punonjësve dhe të rinisë jo vetëm në fshatin Lapardha, por në të gjithë komunën. Angazhimi i Lefter Maliqit edhe në emër të partisë të LSI-së u vlerësua nga fizkulturistët, sportistët dhe sportdashësit e Lapardhasë. Kontributi i LSI-së në zhvillimin masiv e cilësor të sporteve të fshatit është një fakt që po e ndeshim për të parën herë në qarkun e Beratit e kjo pa dyshim që duhet të merret  si shembull në mënyrë të veçantë nga partitë partiake që të mos jenë indiferentë ndaj problemeve të fizkulturës e sportit, sepse fizkultura e sporti duhet të zërë një vend të rëndësishëm në jetën e punonjësve e sidomos të brezit të ri.

Nokja, tifozi që ngjasonte me portierin Shefa
Në vitin 1937 lushnjari Sami Shefa ishte portier i ekipit “Tomori” Shefa ngjasonte shumë me tifozin më në zë të “Tomorit” Novrus Kajo (Nokja). Ngjashmëria e tyre ishte aq e afërt, saqë njerëzit e më shumë tifozat i ngatërronin.


Më kujtohet dita ku së bashku me përgjegjësin e ekipit të futbollit, mjekun Koço Stamo do të shkonim në Lushnje për të marrë Shefën, pasi kishte braktisur ekipin për mosmarrëveshje me trajnerin.


Nisemi për në Lushnje. Gjatë qëndrimit në Urën Vajgurore na thanë se portierin Shefa e kishin parë në Berat tek turizmi. Po të shkoni tashti, -na thanë, -do ta gjeni atje me dy ushtarakë. Kthehemi. Te turizmi nuk e pamë Shefën, por e morëm me mend kur pamë Noken, që ata ishin ngatërruar. Kishin të drejtë. Cilido ngatërrohej atëherë.


Nokja si tifoz i zjarrtë që ishte, shkonte shpesh me shokët e ndiqte ndeshjet ku luante “Tomori”. Të tjerët e shikonin, thoshnin se Shefa qenka bërë tifoz i “Tomorit”. Tregojnë se kur Shefa do të jepte normat në Tiranë, si zakonisht të shqetësuar shkonin edhe tifozat edhe Nokja. Pasi dështuan nga qëllimi për të bindur jurinë e normave për t’i dhënë garën 40 m Shefes, atëherë në garë në vend të Shefes hynë Nokja.


Shefa vjen në Berat me norma të fituara nga Nokja.


3 dekada kontribut për volejbollin

Mua në rolin e gazetarit sportiv zakonisht më ka rrëmbyer kronika dhe rezultati i ndeshjeve aq sa kemi shkruar shumë pak ose aspak për gjyqtarët. Në fund të ndonjë shkrimi kam shkruar 2-3 fjalë për gjyqtarin: i mirë gjykimi, ose i doët gjykimi dhe kaq.

Sigurisht se kjo nuk ka qenë e drejtë. Ndaj kur e mendoj këtë, them se ua kam ngrënë hakun gjyqtarëve. Dhe në korrigjim të këtyre gabimeve të mëparshme, shkruaj për njërin gjyqtar, sportist e trajner, Kujtim Braka.
Kujtimi më tregoi se ka qenë i pasionuar pas sportit të volejbollit dhe për më shumë se 3 dekada ka dhënë kontribut në këtë sport duke patur 3 role, sportist, trajner e gjyqtar.

Si sportist

Është aktivizuar 6 vjet me ekipet e volejbollit. Në vitin 1961 në shkollën “Babë Dudë Karbunara” me ekipin e volejbollit me trajner Agim Doko e Hëna Gjergjani. Më vonë me ekipin “Kuçova” pjesëmarrës në kategorinë e dytë me trajner Aleksandër Totoni.


U aktivizua  6 vjet me ekipin “Tomori” si shtatlart dhe i fuqishëm, luante shyter. Në ekip kishte edhe Th. Reveli, T. Qytyku, R. Leli volejbollistë cilësorë.


Si trajner

Është aktivizuar 3 vjet në rolin e trajnerit të ekipit para të reja “Tomori”. Puna në ato vite vlerësohej, pasi ekipet ishin organizuar në sistemin zinxhir. Elementet më të mirë të ekipit i kalonte në ekipin më lart.


Si gjyqtar

Është aktivizimi më i gjatë, 22 vjet. Ka gjykuar ndeshje në veprimtari kombëtare dhe lokale ku së bashku me anëtarët e kolegjiumit të gjyqtarëve “Tomori” kanë kontribuar në zhvillimin masiv e cilësor të volejbollit. Së bashku me gjyqtarët cilësorë Petraq Gjogu e Rrapi Durrja, kanë gjykuar ndeshje shumë të rëndësishme kombëtare.


Kontributi i gjatë në sportin e volejbollit,  volejbollist e trajner, ia kanë lehtësuar shumë punën për t’u bërë edhe një gjyqtar cilësor në kategorinë e parë sportive.

